CONGREGATIO GENERALIS XLI
4 octobris 1963

Exc.mus P. D. PericLEs FELICI, grch. tit. Samosatensis, secreta-
rius generalis S. Concilii:

Moderatur hanc quadragesimam primam congregationem genera-
lem em.mus ac rev.mus D. card. Gregorius Petrus Agagianian.

Antequam legam nomina eorum, qui petierunt loqui adhuc circa
introductionem et cap. I schematis de Ecclesia, et deinde circa cap. II,
communico omnibus Patribus et peritis hodie in hac aula distributum
iri emendationes circa cap. II schematis de sacra Liturgia, i. e. de Sacro-
sancto Eucharistiae Mysterio.

Suffragatio, post debitam relationem, circa hoc caput incipiet feria
tertia proximae hebdomadae.

Petierunt igitur loqui circa introductionem et cap. I schematis de
Ecclesia: em.mi ac rev.mi DD. cardd. Petrus Getlier, arch. Lugdunen-
sis in Gallia, Randulfus Silva, Arch. S. Iacobi in Chilia; deinde exc.mi
DD. Antonius Grauls, arch. Kitegaénsis in Urundi Africae Centralis,
Mauritius Baudoux, arch. S. Bonifacii in Canada, Henricus Jenny, ep.
aux. Cameracensis in Gallia, Iosephus Marling, ep. Civitatis Jeffersonien-
sis in Statibus Foederatis, Salvator Baldassarri, arch. Ravennatensis in
Ttalia, Ioseph D’Avack, arch. Camerinensis in Italia, Carolus Himmer,
ep. Tornacensis in Belgio.

Postea transitus fiet ad cap. II, circa quod petierunt loqui: em.mi ac
rev.mi DD. cardd. Ernestus Ruflini, arch. Panormitanus in Italia; An-
tonius Bacci; exc.mi DD. Aemilius Guerry, arch. Cameracensis in Gal-
lia, Raphaél de Castro, arch. Granatensis in Hispania, Petrus Veuillot,
arch. coad. Parisiensis in Gallia, Antonius Vuccino, arch. tit. Aprensis
in Gallia, Fidelis Garcia, ep. tit. Sululitanus in Hispania, Carolus Saboia,
ep. Palmensis in Brasilia, Petrus Massa, ep. Naniamensis in Sinis, Mi-
chagl Builes, ep. Sanctae Rosae de Osos in Columbia, Ioannes Abasolo,
ep. Vijayapuramensis in India, Ioseph De Smedt, ep. Brugensis in Bel-
gio, Carmelus Zazinovié, ep. aux. Veglensis in Iugoslavia, Georgius
Beck, ep. Salfordiensis in Anglia, Ioannes Rupp. ep. Monoecensis in
Principatu, loseph Heuschen, ep. aux. Leodiensis in Belgio, Andreas
Charue, ep. Namurcensis in Belgio.

1

Em.mus P. D. PETRUS carp. GERLIER
Archiepiscopus Lugdunensis

Venerabiles Fratres,

In omnibus memoriis nostris manent, quae in fine primae sessionis,
plaudente aula, dicebat em.mus card. Lercaro, et quae confirmabat heri
in eadem aula: « Eo autem tendunt haec mea verba ut intentiores nos
faciant in adspectum huius Mysterii Christi in Ecclesia, non tantum pe-
rennem et essentialem, sed etiam maximae historicae actualitatis, Hoc
dicere volo: Mysterium Christi in Ecclesia semper est, sed hodie est
praecipue Mysterium Christi in pauperibus; quatenus Ecclesia, prout
ait Sanctus Pater Ioannes XXIII, Ecclesia quidem est omnium, et prae-
sertim est Ecclesia pauperum ».

Praeterea, Sanctus Pater Paulus VI, in oratione ad aperiendam se-
cundam sessionem, ait: « Ecclesia contuetur pauperes, egenos, maeren-
tes, eos qui fame et dolore premuntur, qui in vincula sunt coniecti; hoc
est eam humani genetis partem peculiari modo aspicit, quae dolet et lu-
get, cum sciat hos homines ad se iure evangelico pertinere; quare gau-
det iisdem adhibere Dominica verba: Venite ad me omnes..." ».

Venerabiles Fratres, cur mysterium hoc Christi pauperis et pauperi-
bus identificati ...* tam exiguum locum habet in praedicatione nostra
habituali, et in huius Synodi laboribus, et praesertim in hoc schemate
de Ecclesia?

In nomine plurium episcoporum tam orientis quam occidentis, re-
gionum tam divitum quam pauperum, propono ut addatur in fine intro-
ductionis schematis de Ecclesia emendatio 10, a tredecim episcopis ex
Africa Centro-Orientali exhibita: « Et praesertim illi omnes, qui toto
orbe terrarum dira paupertate premuntur, necnon illae laboriosae clas-
ses, quarum vitae condiciones hanc ipsam in Christo unitam et religiosam
praxim tam difficilem reddunt, se in caritate Christi et Ecclesiae eximiam
partem habere sciant ».

Propono denique ut addatur argumentum theologicum: « Funda-
mentum illius praedilectionis est Mysterium Christi, qui semetipsum cum
pauperibus identificavit: “ Esurivi enim et dedistis mihi manducare ...
Pauper enim adimplet vitam Christi pauperis et passiones eius, ita ut
pauper significet praesentiam Christi inter nos» .

In textu scripto tradito: * (Mt 11, 28). T (Mg 25, 35), (Mt 25, 39).



CONGREGATIO GENERALIS XLI 69

2

Exc.mus P. D, ANTONIUS GRAULS
Archiepiscopus Kitegaénsis

Venerabiles Patres,

Loquar nomine 55 episcoporum de Burundi et Ruanda ac simul
de Congo-Léopoldville, auditis vocibus plurimorum Africae episco-
porum.

Optamus quod in capite de Mysterio Ecclesiae, mentio explicite fiat
de illius catholicitate.

Ecclesia peregrinans est sacramentum Verbi divini incarnati; Ver-
bum autem incarnatum in se assumpsit omne quod humanum est, secluso
peccato. Qua de ratione, Ecclesia ornatur mira unitate simul et diver-
sitate.

1. Mira unitate: quia constituta per unum Dominum, in uno Spiritu,
una fide, uno baptismate et una Eucharistia. Insuper aedificata est super
unum Petrum et fundamentum apostolorum. :

2. Diversitate praefulget Ecclesia. Nam debet, secundum incarna-
tionis oeconomiam, assumere in suam praeclaram unitatem et Spiritu
Christi imbuere omnes humanos valores cuique culturae proprios. Et ideo,
Ecclesia peregrinans una et catholica signatur ex eo quod sit capax omnia
assumendi in unitatem fidei et caritatis, circumdata tamen varietate.

Quando Verbum Dei caro factum est in Palaestina, incorporatum
fuit nationi Tudaicae et stirpi peculiari cum cultura, traditionibus modis-
que cogitandi huic nationi propriis.

Sed per totum mundum fere tot sunt culturae quot sunt regiones.
Talis diversitas a Deo provenit: oportet ergo ut diversae culturae « in
domo Dei » cum observantia tecipiantur et foveantur et adimpleantur
ita ut fidele obsequium voluntati Dei praestetur.

Inde elucet catholicitas Ecclesiae qua dona naturalia simul et super-
naturalia ad plenam petfectionem perducuntur. Etenim Ecclesia ad id
fundata est ut omnes filios Dei dispersos congreget in unum et in eo
tendit ut unitas sit in diversitate et diversitas in unitate. Inde patet,
in ecclesiastica communione, legitimitas Ecclesiarum quae traditionibus
necnon liturgiis et regiminibus fruuntur propriis... :

Tam a primis Ecclesiae exordiis, talis catholicitatis conditio enucleata
est, quae mirabiliter effloruit in mirificam varietatem traditionum tam
in orientalibus quam in occidentalibus Ecclesiis.

Nostra tamen aetate, fides christiana immensos protulit fructus in

regionibus, quorum incolae communi quodam religioso, culturali et so-
ciali patrimonio participant. Harum culturarum ambitus quandoque pene
ad integrum continentem sese extendit, in tali specifica diversitate quae
plene nec ad orientem neque ad occidentem reduci potest.

Oportet ergo, ut haec diversitas novellarum Ecclesiarum assumatur
in Ecclesiae unitatem, in catholicae Ecclesiae sinu sub oboedientia Ro-
mani Pontificis.

Upnitas enim® et diversitas inseparabiliter inserviunt ad FEcclesiam
Dei his in terris aedificandam. Ex una parte, vi unitatis, oriuntur vincula
intimae communionis ecclesialis inter diversas Ecclesiae partes, quac
inter se uniuntur communione sanctorum, perseverantes unanimiter in
doctrina, in communione, in panis fractione et in orationibus...’ Quin-
immo debent ad invicem adiuvari tum per operarios apostolicos, tum
pet adiumentum materiale.

Ex altera parte, vi diversitatis differunt mores religiosi, cultus litur-
gicus...!, fidelium pietas et alia’ Attamen omnes Ecclesiae eadem digni-
tate pollent et iisdem fruuntur iuribus.

Quibus dictis, proponimus inseti novum articulum de Ecclesiae uni-
tate et diversitate, cuius textum secretariatui praebebimus.’®

Venerabiles Fratres, aliquis collega noster in mente habuit alterum
argumentum tractare nomine episcoporum supra memoratorum, sed, ne
abutatur patientia vestra auditione alterius interventus, satis sit vobis
aperire mentem nostram paucis his verbis: Optamus, quod in art. 10
tractetur de ipsa functione missionali Ecclesiae, dicendo in quo consi-
stit, ad quos dirigitur, quibus incumbit et quibus mediis utitur. Dixi!

In texiu scripto tradito: ' sed integro semper manente Petri cathedrae pri-
matu. ? Insuper unitas. ¥ (cf. Act. 2, 42). # theologorum elucubratio-

nes et. 5 deest. ¢ [ef. pag. 1617

3

Exc.mus P. D, MAURITIUS BAUDOUX
Archiepiscopus S. Bonifacii

Venerabiles Fratres,

Duas solum animadversiones facere cupio ad cap. I schematis de
Ecclesia.

1. Id quod in par. 9 dicitur de nexibus Ecclesiae cum aliis christia-
nis, non est fundamentum adaequatum pro dialogo fraterno cum fratribus
separatis.

In hac paragrapho nempe, christiani seiuncti solummodo conside-
rantur ut baptizati et credentes tamquam individui, et nihil dicitur de
ipsis communionibus christianis quae ab Ecclesia sunt seiunctae. Eccle-
sia catholica se agnoscit ut Ecclesia vera et unica; attamen omnes novimus
quod adsunt in mundo multae communiones christianorum quae Evan-
gelium Christi proclamant, quae regnum Dei annuntiant et baptismum
et alia sacramenta celebrant. Etiam si nobis difficile est determinare
relationes inter Ecclesiam catholicam et istas communiones christianas,
attamen bene novimus, quod Deus per ipsas communiones homines
salvos facit et sanctificat. Si Deo Salvatori placet per ipsas Ecclesias
separatas hominibus gratias dare et cultum divinum ab eis accipere, Ec-
clesia catholica hoc aperte et gaudenter agnoscere deberet.

2. In cap. II #ovo, in quo de populo Dei tractabitur, clare et hu-
militer exprimantur defectus et peccata in isto populo.

Quamvis Ecclesia Christi semper et indefectibiliter sancta est, se-
cundum quod Christus in ea operatur, tamen defectus et peccata huius
populi audacter agnoscenda sunt ut omnes christiani sensum historiae
Feclesiae melius intelligant. Calamitates in historia Ecclesiae, sicut schi-
smata, divisiones aut diminutio fidei, a Deo permittuntur non solum
quia populus Dei sanctus est et cum Christo pati deberet, sed etiam, et
praesertim, quia peccaverit populus et a Deo misericorditer castigatur
et puriftcatur.

Hunc aspectum positivum divisionum nostratum clare exprimere de-
bemus. Hoc maximi momenti est pro vita Fcclesiae, ut omnes christiani
melius intelligant quod mala quibus Ecclesia patitur saepissime fructus
sunt nostrae infidelitatis. Hanc per causam cotidie oramus: « Dimitte
nobis debita nostra, sicut et nos dimittimus debitoribus nostris », Dixi!

Animadversiones additae:

Has duas emendationes subiungere cupio animadversionibus a me in aula con-
ciliari factis feria VI, die 4 octobris: ad cap. I:

In pag. 12, lin. 35, post finem sententize addatur: « Agnoscendum est in-
super quod communiones christianae ab Ecclesia seiunctae in mundo exsistunt non
ut societates profanae, sed ut instrumenta, secundum varios gradus defectiva,
quibus Deus homines salvos facit et sanctificat».

Tn pag. 11, lin. 31, post referentiam ad Cor. addatur: « Iste populus in terra
peregrinans, cum a Christo semper renovatur et sanctificatur, adhuc in fidelium
peccatis et defectibus participat, quare in historia et vita eius a Deo misericorditer
iterum iterumque castigatur et putrificatur. Sic per poenitentiam et patientiam... ».

4

Exc.mus P. D. HENRICUS JENNY
Episcopus tit. Lycaonensis, aux, Cameracensis

Venerabiles Patres,

In schemate de Ecclesia multa inveniuntur elementa quae respondere
valent quaestioni illi: « Quid dicis, o mater nostra, de teipsa? ». Sed
elementa illa nimis disiuncta et quasi coacervata sunt, et semper addita;
si qua parabola uti fas est: ad aedificandum templum multi sunt qui
lapides, pretiosos quidem, afferunt, sed plus minusve aptabiles. Archi-
tecti etiam sunt plurimi; elementa enim ..." indigent quadam ratione seu
intetno nexu, qui totum in unum contineat et a quo intellecta omnia
conspiciantur.

A vobis, Patribus venerabilibus, veniam peto, si quae dicturus sum
ab aliis oratoribus optimo sed forsan alio modo iam proposita sunt, et
ad cohaerentiam seu rationem istam quaerendam, meam humillimam
adiungere cogitationem ad Dei gloriam permittatur.

Haec mihi videntur tria puncta essentialia quae e Novi Testamenti
fonte uberrimo oriuntur: '

1. De persona Christi Domini nostri, ducis et pastoris Ecclesiae.
2. De mysterio paschali per quod novus homo creatus est.
3. De populo Dei qui est humanitas in Christo suscitato renovata.

1. De persona ipsius Christi Domini.

Non possumus de Christo non loqui, quando de Ecclesia disseritur.
Non ego dico, sed alii nzulti® Patres, et praesertim dicebat SS. Pater
Paulus, quando die dominica solemniter mundo haec annuntiavit; « Uti-
nam hoc Concilium oecumenicum — ait Sanctus Pater — vinculum illud
plane perspectum habeat, unum et multiplex, firmum et incitans, arca-
num et manifestum, arctum et suavissimum, quo nos cum Iesu Christo
coniungimur, quo haec vivens ac sancta Ecclesia, hoc est nos, copulatur
cum Christo, a quo procedimus, per quem vivimus, et ad quem ten-
dimus».

Et prosequebatur Pontifex hymnum proclamans qui fratrum et ob-
servatorum corda atque nostra tantopere commovebat, hymnum dico
gloriae Domini nostri Iesu Christi qui ut Pantocrator apparet in arcu
triumphali Basilicarum et cuius imago « immensa magnitudine prae-
stans praesidet multitudini congregatae ».

Sed non imago sola; ipse est Christus Dominus in medio Ecclesiae
omnibus diebus, usque ad consummationem saeculi. Ipse Magister et
Pastor, Pontifex et Hostia, unicus Mediator inter Deum et homines, ipse
benedictus in saecula!

Certissime, venerabiles Patres, in schemate, de Christo multa di-
cuntur sed forsan nimis dispersa; nonne possibile esset ut in prooemio
solemnis declaratio fieret de gloria et maiestate Domini sicut in Actibus
Apostolorum, antequam incipiat missio apostolorum et Ecclesiae funda-
tio per orbis vias ac civitates, Tesus in caelos ascensurus, suis apparebat
ut Caput; sicut in epistulis B. Pauli, in cuius vocatione Christus sic allo-
quebatur: « Ego sum Iesus quem tu persequeris »; sicut denique in
Apocalypsi, ubi videmus primos christianos in tribulatione positos, de
vivido fonte spei et fortitudinis, a Dei throno salienti, sitim extin-
guere suam.

2. De mysterio paschali.

Non sufficit de persona ipsa Christi Salvatoris in schemate praedi-
care; oportet etiam ostendere quomodo Christus homines omnes salvos
fecit et in Ecclesiam vocavit atque constituit. Opus redemptionis adim-
plevit non solum per verba, sed pauper et humilis usque ad mortem
testis fuit et martyr veritatis, Peccata nostra in humeris portavit, in
ipso mortis dominio mortem superavit; per crucem ad gloriam transivit
et nos cum seipso ad Patrem duxit.

Et ideo, impossibile est ut de Ecclesia, guando de Ecclesia disseri-
mus, de oecononia, sic dicta, salutis, non revocemus.’

Forsan cogitant quidam, hoc in schemate clare dictum; sed mihi
videtur facta illa per quae liberati sumus et in unum corpus creati,
non synthetico modo praesentari nec in illorum centro luminoso poni,
quod est mysterium paschale. Nihil, v. g., pag. 8, lin. 16, nihil dicitur
de Ascensione Domini quae magni momenti est in Ecclesiae mysterio.

3. De populo Dei.

In schemate praesenti Ecclesia affirmatur ut populus Dei, et quidem
optime. Nam populus Dei non est solummodo quaedam imago seu meta-
phora Ecclesiae; sicut corpus Christi realiter est Ecclesia, ita realiter
populus Dei constituitur per Ecclesiam.

Ostendendum puto melius in schemate quomodo fiat ille novus po-
pulus, qualis sit, i. e, humanitas ipsa, sed nova in Christo, qui fuit simul
et « filius hominis » et « filius Dei » ita ut omnes homines in ipso et
per ipsum fierent divinae familiae membra.

Quomodo haec nova humanitas a Christo reformata seu creata est?
Per mysterium utique crucis et resurrectionis quod paschale vocamus.
Quando Iesus mortuus est omnes homines cum ipso in profunda mortis
et sepulcri mystice ad inferos descenderunt, et per resurrectionem et
ascensionem Christi in gloriam Patris transierunt et in sinum Trinitatis
ducti sunt. Hoc est iterum mysterium paschale quod est mysterium novi
hominis qui secundum Deum creatus est. Hoc mysterium Ecclesiae!

Si ita demonstratur humanitatis novae nova creatio, consequentiae
magni momenti pro nostra aetate manifestantur: sic Ecclesia non ap-
paret ut societas extranea, sed ipsissima humanitas a Iesu renovata.
Idem populus, qui in tenebris et in umbra mortis ambulabat, idem qui
in luce paschatis nunc iam in caelis cum Christo regnat. Idem homo qui
patitur et laborat, idem qui per Christum in spem vivam et beatitudinem
elevatur. Haec sunt maximi momenti pro famoso illo schemate futuro,
decimo septimo, de Ecclesia quae in mundo est, de Ecclesiae quae homo
est, homo novus, Christus ipse, frater et caput nostrum.

Nunc...!, aliqua de minoribus in textu vellem dicere:

Pag. 8, in ultima linea: S. Cypriani laudabiliter citati verba non
sunt completa; dicebat Cyprianus: « De unitate Patris et Filii et Spiritus
Sancti plebs adunata sacerdoti ». Multum interest ad notionem et actio-
nem Ecclesiae ut « sacerdoti » uniatur plebs sancta. Sacerdos ille Chri-
stus est, sed et episcopus, imago Christi mediatoris, dispensator et mi-
nister mysteriorum Dei. Sic nexus ostendetur intimus inter Christum
et populum et ministerium sacerdotale.

Pag. 9, lin. 9, dicitur « Christi glorificati », Cur tolleretur vox
« glorificati »? Necesse est ut maneat: Christus enim si mortuus est, iam
non moritur, mors illi ultra non dominabitur. Ille est qui sedet ad dexte-
ram Patris et ducit Ecclesiam. Ipse in medio nostri!...” Dixi.

In textu scripto tradito: ' (quae tanta sunt). ? deest. ? disseramus
quin oeconomiam, sic dictam, salutis revocemus, 4 (si tempus est). T Ipsi
glotia in saecula!

3
Exc.mus P. D. IOSEPH MARLING

Episcopus Civitatis Jeffersoniensis

Venerabiles Patres,

Est propositum meum ut emendetur par. 9, pag. 12, cuius titulus
est De nexibus Ecclesine cum christianis non catholicis, quia funda-
mentum doctrinale oecumenismi et praesertim invitationem ad fervidum
oecumenismum, parum videtur exprimere, ef quidem sine ordine.

Si retenta est par. 8, et acatholici christiani non ut membra mystici
Corporis, ne modo quidem imperfecto, salutati sunt, propono sequentia
in par. 9,' quae offero sine commentario vel explanatione. 7

« Cum omnibus illis qui christiano nomine gloriantur, licet inte-
gram fidem vel unitatem communionis cum Romano Pontifice non pro-
fiteantur, Ecclesia, pia omnium Mater, semetipsam scit plures ob ratio-
nes confunctam. Agnoscit enim multos extra suam communionem explere
conditionem a Christo denotatam,’ et ideo dignos esse sua promissione:
« 81 quis diligit me... et Pater meus diliget eum, et ad eum veniemus,
et mansionem apud eum faciemus» (Evangelium secundum Ioannem,
cap. 14°). Cum istis, gratia sanctificante ornatis, Ecclesia quamdam
coniunctionem in Spiritu Sancto habet. Asseverat etiam ..' Mater Ec-
clesia quod fratres separati ornati sunt tam in fronte quam in corde,
glorioso nomine Christi, quia per baptismum induerunt Christum ..,
et consepulti sunt cum illo in mortem ...° Vincula firmiora et strictiora
fatetur Ecclesia quando, ut fit in casu Orientalium dissidentium,’ omnia
alia sacramenta recipiuntur, praesertim® Eucharistia sacramentum unita-
tis ...", successio apostolica aliquo modo conservatur, et pictas erga Dei-
param Virginem fovetur ».

Sit ultima sententia exhortatio gravis ad omnes, intra et extra com-
munionem Ecclesiae, ad orandum et cooperandum ut mox ° obtineatur
desiderium Christi, unum ovile sub uno Pastore. Dixi!

In textu scripto tradito: ' Mihi videtur quod ut fundamentum doctrinale oecu-
menismi, et praecipue ut invitatio ad oecumenismum fervidum exemplum nobis
datum parum exprimat. Substituere volo sequentia. 2 allatam, } 14, 23
# sancta. S (Gdl. 3, 28). & (Rom. 6, 4). ? cum orientalibus dissidentis.
® praecipue. ® fraternae. " maturate.

6
Exc.Mus P. D. SALVATOR BALDASSARRI

Archiepiscopus Ravennatensis

Venerabiles Patres,

Addam, et ego, quasdam brevissimas' observationes ad cap. IX,
ubi de nexibus Ecclesiae cum christianis non catholicis.

1. Homo per baptisma intrat in Ecclesiam, ergo qui sunt baptizati,
etsi non catholici, intrant, quamvis non perfecte, in Ecclesiam. Nonne
hic ingressus est primum vinculum e primus nexus’® et quasi dicerem
plus quam vinculum ef plus guam nexus*? Cur de hoc silet, saltem
explicite, cap. IX, et tantum quasi timorose et peripherice adfirmat: « qui
christiano nomine decorantur »?

2. In Ilin. 28 adnumerantur nexus incipiendo: « Amanter enim
credunt in Christum... ». Adderem in initio, u#i logicum est,' « com-
munem fidem trinitatiam », et speciatim adderem® in contextu, suo
loco, haec verba®: « quam maxime aestimant et venerantur sacram
Scripturam; habent et custodiunt venerandas traditiones antiquorum
Pattum », Et insisto in his duobus explicitis notis sez’ « Scriptura »
et « veneranda antiquorum traditio Patrum », quia in dialogo cum no-
stris fratribus seiunctis, Scriptura et veneranda traditio antiquorum Pa-
trum sunt argumentum sat utile et forsitan ° necessarium,

3. Inlinn. 38 ss., dicitur Ecclesia® pro unione « precari », et verbum
« precari » est verbum clarum et practicum. Additur « sperare », et hoc
est etiam verbum clarum et practicum. Additur ultimo verbum « agere »
et hoc est verbum minus clarum sed potius genericum. Esser melius,
non tantum in textu sed * in notis, specificare praecipuos modos actionis
qui feliciter sunt in actz." Non andeo suggerere res minutas ™ sed tan-
tum recordari quia ad hanc actionem hedie ® certo pertinet vocatio ob-
servatorum ad Concilium facta a Toanne XXIII venerabilis memoriae, et
tunc repetita a Paulo VI feliciter regnante; et verba ardentissimae invi-
tationis factae a Pauli VI in sermone quo initiata est nostra sessio.

Meminisse etiam iuvat verborum nostri Sancti Patris qui nobis dixit
non excludere in actione pro unione etiam sinceram " confessionem even-
tualium nostrarum culparum in divisione, dolenter peracta. Gratias.

In textu scripto tradito: ' En quaedam brevissimae. ? deest. 3 deest.
* deest. 5 deest. ¢ deest. 7 deest. 3 fere. ? deest. 1 Non
esset melius, " actu? 2 rem praecisam. B deest. ¥ deest.

7
Exc.mus P, D. IOSEPH IYAVACK

Archiepiscopus Camerinensis

..l Videtur dolendum queod schema, loquens de mysterio Ecclesiae,
nihil habeat de fundamentali munere proptio cuiusvis christiani in Ec-
clesia, de vera intima vita Ecclesiae; unde autem fundamento careat ut
postea, suo loco, satis rite et plene dicat de populo Dei, de sanctitate, de
B. Maria Virgine.

Videtur ...> esse regressus — non progressus — relate ad Litteras
Encyclicas Mystici Corporis, quas nuper Summus Pontifex revocabat;
regressus relate ad hodiernum statum studiorum theologicorum et sa-
nae pietatis. -

Siquidem Litterae Encyclicae Mystici Corporis passim docent Eccle-
siam — cum sit opus maximum divinae caritatis — esse non tantum
societatem, non tantum familiam, sed corpus: mysteriosum utique, my-
sticum; sed omnino reale. Huius corporis — sicut in nostris corporibus
moralibus seu societatibus — singula membra sunt personae, libertate
praeditae. Sed in hoc corpore — quasi sicut in corporibus physicis sed
omnino excellenttus — caput infundit revera vitam in membra; et
membra quo magis vivificantur, eo magis concurrunt ut vivificentur
alia membra, licet infirma, et mortua et separata, {Deus enim nos videt
simul qua singulos ¢t qua membra Corporis mystici, magis sibi compla-
cens de uno membro, eo magis se complacet de toto corpore, totumque
magis diligendo eo magis vivificat in singula membra).

Hanc vitam nobis comparavit, semel seipsum offerendo in caritate
oboediens usque ad crucem, Christus Dominus nobis Sacerdos a Patre
constitutus, Sacerdos, scil. Mediator, repraesentans Patrem apud nos,
repraesentans nos apud Patrem.

Nos, sua gratia praeventi, libertate praediti, debemus velut agnoscere
et acceptum habere Sacerdotem a Patre nobis constitutum, debemus
velut ratificare suum sacrificium, prosequentes eius oboedientiam in
caritate sub cruce vitae christianae, ita ut revera sacrificium Christi ex-
primat nostram voluntatem, et vere et sincere a nobis et nomine nostro
offerri possit in Missa. « Salvare in perpetuum potest accedentes per
semetipsum ad Deum »; « causa salutis aeternae omnibus obtemperanti-
bus sibi » (ad Hebraeos?).

Quae omnia, quo perfectius in caritate unusquisque fecerit, eo ube-

rius fructum sacrificii Christi, scil. gratiam, recipiet; pro se ipso etiam
de condigno; pro toto Corpore mystico, de congtuo.

De congruo: at revera bonum maximum est sic mereri de congruo,
cum Pius XII loquens de consequenti nostra responsabilitate exclamet:
« Vere tremendum mysterium et nunquam satis meditatum... » ...' Et
apostolus, cum de Christo affirmaverit: « Non potest caput dicere pedi-
bus: non estis mihi necessarii » (utique, Deo sic statuente), de seipso
dicit: « Adimpleo in carne mea ea quae desunt passionum Christi, pro
cotpore eius quod est Ecclesia »...°

(Utique sacrificium Christi omnino perfectum est, et aeternam red-
emptionem invenit: nam si nos accedimus ad Patrem, si Christo ob-
temperamus, hoc est fructus sui sacrificii: attamen nobis indispensabile
est ut, sua gratia praeventi et moti, cum pervenerimus ad usum ratio-
nis, et accedamus et obtemperemus).

Haec est vita intima Ecclesiae. Quaevis anima, vel humillima et
mundo contemptibilis, prosequens per gratiam oboedientiam redemptri-
cem Christi, juvat vitae totius Ecclesiae, iuvat ut gratia uberius fluat
in animas, iuvat ut sacerdotum munus sanctificandi, docendi et regendi,
efficax evadat.

Exinde patet essentia vitae christianae, et verae vitae liturgicae.
Exinde patet momentum et vis vitae consecratae ad perfectionem cari-
tatis. Patet quam stricte sacerdotium exigat sanctitatem et perfectionem
in sacerdotibus.

Exinde patet fulgide munus B. Mariae Virginis Matris Dei et Matris
Ecclesiae. Sicut fusius de hoc dici poterit suo loco, Maria, nova Eva,
iuxta traditionem, quasi de Christo « sumpta », intuitu meritorum Chri-
sti Virgo Immaculata, omnino in mensura suprema et unica Christo
coniuncta ineffabili caritate usque ad crucem, recepit nobis transfun-
dendam totam vitam supernaturalem, totam gratiam. Vera Mater: non
mater adoptiva cui Christus commiserit filios iam progenitos, sed vera
Mater per quam Christus generat nos ad vitam: vera « Mater viven-
tium », vera Mater Ecclesiae. En Mariologia et Ecclesiologia omnino in-
separabiles.

Ardentissime igitur rogo Sacrosanctum Concilium ut poliendo et com-
plendo ea quibus summatim et imperite annui, ostendat in plenam
lucem Mariam et Ecclesiam, ostendat in plenarn lucem veram fecundam
vitam christianam,

Loquamur utique suo loco de apostolatu hierarchico; loquamur de
apostolatu laicorum (qui hierarchiae debent auxilium praebete in suo
ordine, debent in omnibus formis et gradibus vitae humanae ducere in
actum ea quae hierarchia docet et praecipit).

Sed prius et profundius et instantius loquamur oportet de hac vera
intima vita christiana in Corpore mystico, in Ecclesia; ut utar sanctis
verbis venerandi domini Chautard, est « anima cuiusvis apostolatus ».

Numgquid infirmi — recordemur, quaeso, moribundi arch. Di Leo,
offerentis pro Concilio suos « inenarrabiles dolores » — numquid pater
vel materfamilias, oberati cura et aerumnis filiorum, nihil conferunt ad
vitam Fcclesiae? Summus Pontifex recentissime aiebat quasi magis con-
ferre ad felicem exitum Concilii orationes et poenitentias vel simplicium
fidelinum, quam laborem et opera nostra. Recordemur S. Teresiam a Iesu
Infante, Patronam Missionum aeque ac S. Franciscum Xaverium.

Doceamus has fulgidas veritates; demus solacium innumerabilibus
animabus; indicemus verum remedium ad omnia mala, fundamentum
ad omnia cetera remedia, quod est prae manibus omnium vel humilli-
morum et insipientium coram hominibus; excitemus sic ardentiorem pu-
riotem caritatem; ostendamus in vera sua fulgida luce Mariam Matrem
Ecclesiae, ut abundantius impetremus gratiam: per quam tandem ali-
quando, luce et vi superna, etiam dirimi et superari poterunt discrepan-
tiae et difficultates circa ipsum ordinem hierarchicum Ecclesiae. Dixi.

In textu scripto tradito: ' Loquar de argumento per se intermedio inter caput
de mysterio Ecclesiae et caput de populo Dei. Cum adhuc in schemate duo haec
capita sint seiuncta, melius videtur loqui nunc. Mihi. ? hoc, 3 (Hebr. 7,
25, 5,9).  * (Myse. Corp.).  ° (1 Cor. 12, 21; Col. 1, 24).

8

Exc.mus P. D, CAROLUS HIMMER
Episcopus Tornacensis

Dilectissimi Patres,

- Veniam vobis peto dum iterum in hac disceptatione circa ..." defini-
tionem quam Ecclesia de se ipsa dare intendit, audeo quaedam addere
de relatione eiusdem Ecclesiae ad pauperes evangelizandos et sublevan-
dos. Em.mus card. Gerlier, arch. Lugdunensis, iam vobis recoluit in initio
huius congregationis augustissima verba tum Beat.mi Patris loannis XXT11
tum Pauli VI circa locum primarium in Ecclesia pauperibus reser-
vandum.

Faveatis tamen mibi indulgere si paulisper insisto. Sit mibi S. Fran-
ciscus Assisiensis, « il poverello di Assisi », tutamen et protectio!

His textibus duorum Summorum Pontificum in mente revocatis,
speciali modo illa verba allocutionis magnificae, quam Paulus VI tenuit

in hac aula dominica elapsa — dicebat: Ecclesig scit hos pauperes, mae-
rentes, etc., « ad se iure evangelico pertinere » —, his tamen, dico,
verbis in mentibus nostris revocatis, dilectissimi Fratres! meo saltem
humili iudicio, videtur Ecclesiam non posse faciem genuinam quam ei
Christus contulit vere et plene manifestare, speciatim mundo hodierno
ubi sunt innumeri pauperes cuiuscumque generis, quin quodammodo
sese praesentet ut in pauperum servitium ab ipso suo divino® Conditore
essentialiter ordinatam.

Christus enim Dominus in Evangelio prophetatus est' Fcclesiam
suam sicut omnes credentes, sicut ommnes pastores, omnes episcopos,’
in fine saeculorum iudicandam esse secundum caritatem quam ipsa erga
pauperes et degentes efficaciter exercuerit, Rationem etiam profundam
indicavit propter quam Rex in hoc ultimo decernendo iudicio unice at-
tenderet ad caritatem pauperibus sive concessam sive denegatam: nempe
suam intimam ° praesentiam in ipsis pauperibus cum quibus mysteriose
sese identificat: « Amen dico vobis — ait in Matthaeo, 25, 40 — quid-
quid uni ex minimis meis feceritis, mihi fecistis ».

Quamobtem, dilectissimi Fratres,” humiliter sed instanter peto, etiam
nomine multorum episcoporum, ut de hac re uberior mentio fiat in no-
stro schemate. Non ignoramus constitutionem dogmaticam de Ecclesia
non posse continere totum et quidem completum tractatum. Hoc tantum
in nostris votis est guod ® in prooemio vel cap. I introducantur uno al-
terove modo hae duae ...’ notiones:

prima nempe, de missione essentiali Ecclesiae ad pauperes evan-
gelizandos et sublevandos,

secunda, de illa mysteriosa praesentia Christi in pauperibus, qui-
bus sese dignatus est identificare.

Plene ..." assentire volumus illi emendationi propositae ab em.mo
card. Gerlier." Tam hoc modo votis nostris fieret satis. Melius tamen
adhuc huic problemati provideretur, si in enucleatione notionis « Regni
Dei », secundum id quod heri feliciter * innuebat em.mus card. Letcaro,
in maiori luce poneretur servitium Ecclesiae erga parvos et pauperes.
Dixi!

In textu scripto tradito: ' hanc.  * Omnes enim recolimus quod die 11 men-
sis septernbris 1962 Summus Pontifex Toannes XXITI dulcissimae memoriae de-
claravit Ecclesiam esse Ecclesiam omnium et maxime pauperum. Scimus etiam
Beat.mum Patrem nostrum Paulum VI in sua magnifica allocutione qua hanc ses-
sionem aperiebat explicitis verbis dixisse quod « Concilium contuetur pauperes,
egentes, maerentes, eos qui fame et dolore premuntur... ». Quibus verbis addere
dignatus est Augustus Pontifex « Ecclesiam scire hos homines ad se jure evange-

lico pertinere », His in mente revocatis. * deest. * prophetavit, 5 deest.

6 deest. 7 deest. ¢ ut. ® praecipuae. " ergo. " a tredecim

episcopis ex Africa centro-orientali pro introductione propositae: « Et praesertim
illi omnes, qui toto orbe terrarum dira paupertate premuntur, necnon illae labo-
tiosae classes quarum vitae condiciones hanc ipsam in Christo unitatem et religio-
sam praxim tam difficilem reddunt, se in caritate Christi et Fcclesiae eximiam
partem habere sciant ». Quibus verbis addere haec vel similia petimus: « Christi,
qui ipse in BEvangelio pauperibus sese identificavit ». 2 deest.

Moderator: Loquatur em.mus card. Michaél Browne, relator sche-
matis de Feclesia, ad concludendam disceptationem circa cap. I ipsius
schematis,

Post ipsum, incipiet disceptatio de cap. II huius schematis,

9
Em.mus P, D. MICHAEL carp. BROWNE

Ewm.mi Praesides et Moderatores, venerabiles Patres,

Brevissimus ero. Audivimus cum summa attentione observationes
omnes venerabilium Patrum, et superfluum quasi est ipsis dicere: de
ipsis omnibus nos, in commissione conciliari de sacra doctrina, de omni-
bus rationem attentissimam habebimus.

Ft nunc, adiungam duas parvas, brevissimas observationes. Habui
aliquas alias, sed iam dictae sunt ab aliis Patribus.

Unde nunc loquor ut simplex Pater conciliaris, sed per unam mi-
nutum: scilicet de quaestione de usu verbi sacramenti in introductione,
in pag. 7, linn, 5-7, ubi dicitur: « ... Cum vero Ecclesia sit in Christo
signum et instrumentum, seu veluti sacramentum totius humani generis
unitatis eiusque cum Deo unionis ». Hoc est quaestio quae magni interest.
Unde si vox « sacramentum » retineatur, in ultimo examine ego sugge-
rerem potius ut diceretur « velut sacramentum amoris eius — scilicet
Christi — amoris eius erga totum genus humanum quod Ipse ad unionem
cum Deo trahere indesinenter cupit... », vel aliquid analogum.

Et tunc in fine, in pag. 13, lin. 15, vox efficaciter non bene ponitur
et omitti potest, et in lin. 22 dicerem: « Corpus Christi mysticum ».

Haec sunt omnia quae volui dicere, et confirmo ea quae in initio
dixi. Satis.

Textus scripto traditus:

Circa cap. I: 1. In pag. 7, linn. 5-7 (i. e. in introductione) dicitur: « ... Cum
vero Ecclesia sit in Christo signum et instrutnentum seu veluti sacramentum iotius

Bumani generis unitatis, etusque cum Deo unmionis », Dicerem potius: « ... veluti
sacramentum amoris eiys erga totum genus bumanum guod ipse ad unionem cum
Deo trabere indesinenter cupit... » vel aliquid simile,

2. In pag. 8, lin, 18 occurrit expressio « eam super Petrum et apostolos aedi-
ficans ». Haec expressio sine dubio possef recte exponi, Spiritus enim Sanctus
in ducbus locis Novi Testamenti loquitur de apostolis ut quodam fundamento Ec-
clesiae, scil. Eph. 2, 20 et Apoc. 21, 14.

In priori textu ita habetur: « (Vos ephesini) superaedificati super fundamentum
apostolorum et prophetarum... ». Ratio fundandi indicatur ut communis et apo-
stolis et prophetis, proinde, ut videtur, prout utrique praedicaverunt ephesinis ver-
bum evangelicum, vel si, in casu, agatur de prophetis Veteris Testamenti, prout
ipsi verbum evangelicum (ab apostolis nuntiatum) prae-annuntiaverunt. Tamen, ut
patet, haec ratio fundandi non est ex omni parte univoca cum illa 8. Petri, prout
quis intellligere posset ex nuda phrasi schematis, scil. « eam super Petrum et apo-
stolos aedificans ».

Alter textus, scil. ille Apocalypseos, sonat: « Et murus civitatis habens fun-
damenta duodecim et in ipsis duodecim nomina duodecim apostolorum Agni». In
primo loco notanda est natura mysteriosa plurium eorum quae in hoc libro conti-
nentur, guae suadet ut textus ex eo desumpti adhibeantur cum magna pru-
dentia. Civitas de qua in hoc textu agitur, sine dubio apte accipitur ut typus Ec-
clesiae, sed nomina apostolorum inscribuntur in muro qui eam circumdat, non
proprie in fundamentis ipsius civitatis, Quidquid sit, sumus in quadam distantia
a ratione fundandi Ecclesiam quae Petro convenit.

3. In pag. 13, lin. 15, vox « efficaciter » proprie loquendo non esset ponenda.
Omitti potest. Ibidem, in lin. 22 dicerem: «...ad Corpus Christi mysticum ».

10
Em.mus P. D. FRANCISCUS carp. SPELLMAN

Archiepiscopus Neo-Eboracensis

Venerabiles Fratres,

Schema huius constitutionis mihi videtur optime exarata: miratus
autem sum quod in cap. II, n. 15, linn. 33-41, pag. 26, habetur propo-
situm ut instauretur diaconatus tamquam gradus hierarchicus stabilis et
permanens. Haec est materia disciplinaris et mea opinione’ locum ha-
bere non deberet in hac constitutione dogmatica.

Quaeritur ergo utrum haec res alibi tractanda esset. Mihi videtur
respondendum esse negative et his quidem rationibus:

1. Diaconatus quidem ut gradus stabilis et permanens olim in Ec-
clesia latina vigebat, per saecula autem ut talis obsoletus est et ut gradus
transitorius ad sacerdotium habebatur. Antequam ergo instauretur, in-
quirendum esset in rationes cur ut gradus permanens obsoletus sit, Item

perpendendae essent difficultates quae ex eius instauratione evenire
possent.

2. Diaconi permanentes ad munus suum perficiendum satis praepa-
rati esse deberent. In multis regionibus autem vix possibile est, vel ne
vix quidem, aedificare et sustentare seminaria pro candidatis ad sacerdo-
tium formandis. Quomodo ergo in eiusmodi regionibus provideri pos-
sent aliae domus formationis pro diaconis?

3. Ratio cur diaconatus in Ecclesia latina ut gradus permanens ob-
soleverit videtur fuisse sacri ministerii necessitates, quum sacerdotes
fideles satis curare non possent. Quae conditio in fere omnibus mundi
partibus adhuc viget.

Praeterea hodie multi habentur religiosi laici et sodales institutorum
saecularium, qui munus diaconi maxima ex parte adimplent. Etiam ma-
gis ac magis crescit numerus laicorum, qui servitio Ecclesiae sese devo-
vent, quod quidem hoc sacrum Concilium ut foveatur et augeatur exoptat.

Denique propositum, ut diaconatus tamquam gradus stabilis et per-
manens instauraretur, videtur maxima ex parte procedere a fautoribus
Liturgiae, qui usus Ecclesiae antiquae instaurare vellent, quin prae ocu-
lis teneant conditiones actu vigentes. Pius XII autem hac de re decla-
ravit: « ...vetus usus, non idcirco dumtaxat quod antiquitatem sapit
ac redolet, aptior et melior existimandus est vel in semetipso, vel ad
consequentia tempora novasque rerum conditiones quod attinet... Ad
S. Liturgiae fontes mente animoque redire sapiens profecto ac laudabi-
lissima res est... non sapiens tamen, non laudabile est omnia ad anti-
quitatem quovis modo reducere» (Litt. Enc. Mediator Dei ..%).

Hodie quidem sacrorum alumni sacerdotes esse exoptant, quod recte
habetur signum divinae vocationis. Deus autem Providentiam suam su-
per Ecclesiam conditionibus vigentibus accommodat. Quaeri autem potest
utrum melius sit voluntatem divinam praeterire et pauciores sacerdotes
habere cum diaconis permanentibus an plures sacerdotes sine hujusmodi
diaconis.

Omnibus ergo perpensis, tollendum esse existimo propositum de
diaconatu stabili et permanenti in Ecclesia latina.

Hoc tantum excepto, schema constitutionis dogmaticae de Ecclesia
placet. Dixi.

In textu scripto tradito: ' deest. 2 AAS. 39, 1947, p. 545.

11

Emmus P. D. ERNESTUS carp. RUFFINI
Archiepiscopus Pawnormitanus

Venerabiles Patres,

In hoc quoque cap. II, sicut in primo, plura sunt clara et indubitata;
sed hic illic verba aut singula aut coniuncta inveniuntur quae mutari
vel saltem explicari debent ne pravae interpretationi et inde falsae
doctrinae ulla causa praebeatur. E. g.:

Pag. 23: in prooemio, linn. 1 et 2 legimus: « Christus Dominus,
ad populum Dei augendum et Corpus suum exaedificandum et nutrien-
dum, etc. ».

Populus Dei coniunctus est necessario cum Christo, cuius Corpus
mysticum constituit. Itaque, cur in textu sermo fit de populo Dei ez de
Christi Corpore, mystico sane, quasi sint duo entia (ut vocabulo philoso-
phico utar) plane inter se distincta?

Lbidem, linn. 2 et 3, legimus: « Christus in Ecclesia sua varias mini-
strationes, praesertim stabiles, instituit ».

Vocabulum « ministrationes » adhibetur a S. Paulo qui, ad sup-
primendas divisiones inter Corinthios exortas charismatum causa, haec
scribebat: « Divisiones vero gratiarum (diapéoeis yogioudrwr) sunt,
idem autem Spiritus, et divisiones ministrationum (Siatpéoseg Srazovidm)
sunt, idem autem Dominus, et divisiones operationum (diatgéoets éveo-
yyudtay) idem vero Deus, qui operatur omnia in omnibus » etc. (1 Cor.
12, 4 s.).

Apostolus hoc loco non agit de gradibus hierarchicis, ut verbis
« praesertim stabiles » in textu nostro affirmatur; sed tantum loquitur de
donis charismaticis, quorum tres veluti species enumerat.

Ttem de charismatibus intelligenda sunt verba Pauli quae in altero
testimonio laudato i. e. Eph. 4, 11 s. inveniuntur: « Et ipse (i. e.
Dominus) dedit quosdam quidem apostolos, quosdam autem prophetas,
alios vero evangelistas, alios autem pastotes et doctores etc. ». Et eadem
Paulus recenset in epistola 1 ad Corinthios, cap. 12, inde a vers. 28.

Capta occasione, confirmo quod feria II asserui, et feria IV em.mus
et carissimus card. Alfrink refutare mihi visus est: apostoli, quos Paulus
in eadem epistula ad Ephesios (2, 20) vocat simul cum prophetis, fun-
damentum super quod superaedificantur fideles, non sunt proprie apo-
stoli a Christo missi in mundum universum, sed homines charismate
apostolatus donati, sicut erant charismate prophetiae ornati prophetae.

Qua admissa veritate, elucet coram omnibus fundamentum a cha-
rismaticis apostolis et prophetis positum, in sensum latiorem esse acci-
piendum, quatenus, nempe, initio Ecclesiae illi efficacissimi Evangelii
propagatores fuerunt. Certo certius duodecim apostoli, praeter missio-
nem divinam quam acceperant directe a Christo, donis charismatibus
multis, et forsan omnibus, praediti erant, sed, rursus dico, alii, practer
ipsos, charisma possidebant apostolatus.

Multa adhuc exponenda essent de hoc gravi argumento ad omnem
confusionem vitandam, sed tempus mihi deest.

Ex iis autem quae dixi consequitur verba lin, 4 « munera et mini-
steria » in orationis contextum non quadrare, et verba lin. 10 quibus
Petrus et apostoli in fundamento Ecclesiae consociantur, nullo testimo-
nio biblico vere inniti iterum iterumque assero.

Lin. 20: « Ratione sacri apostolici primatus »: velim adici post
vocem « primatus »: verde propriaeque iurisdictionis. Quae verba bis
inveniuntur in mirabili constitutione dogmatica I Concilii Vaticani (Pa-
stor aeternus: de Ecclesia Christi, cap. I).

Lin. 23: episcopi appellantur successores apostolorum et id pluries
repetitur in capite, iure quidem meritoque; sed ut recte haec veritas in-
telligatur, valde utile esset — mea quidem humili sententia — decla-
rare quid intersit inter potestatem duodecim apostolotum propriam, et
potestatem quam apostoli successoribus transmiserunt.

Apostolis succedunt, ex voluntate Christi, episcopi in ordinario mu-
nere (vel potestate) docendi, sanctificandi, regendi; sed missio ad omnes
gentes, sine ulla limitatione, et praesertim donum infallibilitatis, quo
singuli apostoli praediti erant, ad successores non transierunt.

Num. 12, linn. 31 et s5.: «quos et apostolos nominavit, et ad
instar instituit cuinsdam collegii ».

De episcoporum collegio est sermo quasi continuus, e. g. in pag. 27
octies nominatur; quod demonstrat quantum momentum collegio epi-
scoporum tribuatur.

Nemo, procul dubio, prohibere intendit quominus episcopi, simul
sumpti, collegium quoddam conficiant, et collegialiter (sit venia verbo),
Summo Pontifice permittente, loquantur et agant, immo id utilitatem ha-
bere potest, sicut iam valde utiles sunt conferentiae episcopales; sed
usque ad hodiernum diem mihi — saltem mihi ' — persuadere non potui
Iesum Christum constituisse collegium apostolorum, cuius haeres sit
episcoporum collegium.

Verum quidem est apostolos vitam simul degisse cum Christo, ab
ipsorum vocatione usque ad Christi passionem; verum quoque est in
Evangeliis saepe apostolos appellari nomine collectivo: didexa; at eos,

ex Christi institutione, congregatos esse in socictatem quandam seu in
collegium proprie dictum, opinor ad fidem historiae non constare, eo
vel magis quod cum apostoli se disperserint in varias mundi partes, ab
anno aerae nostrae cir, 42 ad annum 67, numquam collegialiter quid-
quam egerunt, practer Concilium Hierosolymitanum, cap. XV Actuum
Apostolorum descripturn, quod primum Concilium Oecumenicum ha-
beri posset.

Pag. 26, lin. 2 et s., asseritut: « Episcopos in presbyteros gratiam
de suae paternae plenitudinis abundantia transfundere ».

Hanc locutionem dicerem falsam, sed ne redactorem nimis offen-
dam satis mihi est affirmare eam esse graviter impropriam. Usque adhuc
de solo Christo audivimus omnes nos de plenitudine eius accepisse.

Pag. 26, linn, 15-20, legimus: « Circa episcopum, coetum coaptatum
et concordem constituentes, agnoscant presbyteri cuncti etc. ».

Cur silentio praetermittitur oboedientia, quam jam antiquissimus
Pater apostolicus S. Ignatius Antiochenus in septem epistulis suis tan-
topere presbyteris inculcat, et pia Mater Ecclesia in extremo ordinationis
sacerdotalis, saltem in ritu latino, ab omnibus qui facti sunt sacerdotes
solemniter exquirit?

Inde a lin. 28 et deinceps: institutionem diaconatus tamquam per-
manentis gradus hierarchiae ubi S. Sedes id opportunum censuerit, non
infitior; sed minime adprobo quod subiicitur: praepositis Ecclesiae con-
cedi facultatem decernendi utrum tales diaconi sacra caelibatus lege ad-
stringantur necne.

Inde enim grave infligeretur vulnus caelibatui ecclesiastico, de quo
hierarchia Ecclesiae latinae per plura saecula gloriata est et adhuc glo-
riatur.

Pag. 29, linn. 9 e s.: mirum est quod asseritur, nempe apostolos
missos esse, ut prophetarent gentibus et populis et regibus, non a Chri-
sto sed a Spiritu Sancto!

Linn, 11-14: munus autem illud quod Dominus pastoribus populi
sui commisit « verum est servitium seu diakonia apostolica ».

In schemate ministerio sacro, ut servitio in bonum animarum om-
nium, multum insistitur, quod spero utile fore; sed vocabulum diaxovia
in Novo Testamento est omnino vagum, ita ut ei variae subsint signifi-
cationes; etenim exprimit, praeter sacrum officium muneris ecclesiastici,
officium ministrandi ad mensam, sublevationem cgestati pauperum per
eleemosynas, ministerium verbi, peculiare charisma ministrandi aliquo-
modo Ecclesiae, etc.

N. 19, linn. 31-34: dicitur magisterium infallibile omnium episco-
porum, una cum Romano Pontifice authentice docentium ut testium

fidei in veritatibus divinitus revelatis, tradendis, adhuc manifestius
haberi in Concilio oecumenico.

Cur, quaeso,’ secundum doctrinam in omnes scholas nostras theolo-
gicas receptam, non fit clara distinctio inter magisterium Ecclesiae ordi-
narium — quod cotidie, Spiritu Sancto adsistente, infallibiliter docet —
et magisterium extraordinarium quod praesertim in Concilio oecumenico
exercetur?

Pag. 30, lin. 1: statim post « Romanus Pontifex » addi velim
« etiam solus », ut apertis significetur Romanum Pontificem, utpote
totius Ecclesiae caput, vicem visibiliter gerentem Iesu Christi ad doc-
trinam de fide vel moribus definiendam non indigere collegio episco-
porum.

Eadem pag. 30, linn. 18-21: sermo latinus qui hic adhibetur quodam-
modo emendari debet, #¢ fiat clarius’; sed quod mihi nullo modo placet
est praescribi, saltem implicite,' Romano Pontifici veritatis revelatae in-
dagatio, adhibito etiam consilio theologorum et exegetarum. Profecto
Summus Pontifex graviter peccaret si ad aliquam definitionem in re
fidei vel morum procederet quin diligens studium et accuratam indaga-
tionem praemittat; at si id, imprudenter quidem, omitteret, Spiritus
Sancti adsistentiam, qua infallibilis est, non amitteret. Ceterum sugge-
rete Romano Pontifici prudentiam minime decet.

Lin. 22: « novam vero revelationem publicarn tamquam ad divinum
fidei depositum pertinentem episcopi et Romanus Pontifex non acci-
piunt ».

Non recte nova tevelatio dicitur publica; quaevis enim revelatio
facta post apostolorum mortem, qua depositum divinae revelationis
pto Ecclesia universa clauditur, est tantum privata. Dixi!

In textu scripto tradito: !deest. ? deest. ¥ deest. * deest.

12 |
Em.mus P. D. ANTONIUS carp. BACCI

Loquar tantum de par. 15, pag. 26 circa finem, id est de diaconis.
Quae dicuntur de diaconis non omnia mihi probantur, immo aliquid
mihi videtur non opportunum et ' valde periculosum.

Hanc opinionem meam quam brevissime proponam. Censeo nempe
opportunum non esse restituere diaconatum ut gradum permanentem
ita ut exerceatur ut munus proprium in hierarchia ecclesiastica. Ratio-
nes, quae me movent ad hoc asserendum, hae sunt:

1. Non omnia, quae antiquiora sunt, etiam meliora sunt, ut nonnulli
putant. Tempora mutantur itemque rerum condiciones mutantur, qui-
bus Ecclesia quoque, quantum fas est, se accommodare conatur, ut aptius
prospiciat saluti animarum procurandae, ut optime dixit em.mus card.
Spellman?

2. Hodie in Ecclesia latina diaconatus est tantum gradus necessarius
ad ordinem sacerdotalem assequendum et ad legem caelibatus tenetur.
Atqui si institueretur munus proprium et permanens diaconorum qui
a lege caelibatus dispensari possent, non levia haberentur detrimenta
ac pericula. Si hoc enim eveniet, hi diaconi facile rogabunt ecclesiasticam
auctoritatem ut eos dispenset a lege caelibatus si iam non fuerint ante-
quam ordinarentur dispensati. Itaque habebitur in Ecclesia corpus dia-
conorum coniugatorum qui munus sactum exercebunt, ac necessario etiam
beneficio ecclesiastico fruentur, quia beneficium propter officium.

Tunc quid continget? Haec profecto, mea sententia, contingent:

A) Necessarium ..." erit nova seminaria constituere pro sacrorum
alumnis, qui ad diaconatum tantum exercendum se praeparent; etenim
valde inconveniens est sactorum alumnos una simul instituere et educare,
qui ad legem sacri caelibatus tenentur, et qui ab hac lege dispensari
possunt. Hoc profecto explicatione non indiget, cum sit sole clarius,

B) Ac praeterea hoc ut certissimum censeo: nempe si diaconi in-
stituantur cum proprio exercendo munere ac proinde cum adiuncto
beneficio fruendo, cum possint a lege sacri caelibatus dispensari, nu-
merus sacerdotum seu presbyterorum procul dubio decrescet, ac multum
multumque decrescet. Si enim iuvenes, qui ad sacra capessenda munera
vocantur, novetint se modo multo faciliore posse Ecclesiae servire et
ecclesiasticos percipere proventus in diaconali munere, quod per se non
exigit caelibatum, facile ad hoc munus transibunt. Idque etiam si eorum
vocatio ad sacra munera exercenda valida*® ac vera sit. Hoc eveniet
propter humanam fragilitatem, cum praesertim agitur de iuventute, quae
cerea volvitur ad ea, quae commodiora sint, nec gravia incommoda po-
stulet. Non pauci igitur iuvenes qui reapse ad sacerdotium vocantur,
hac de causa in diaconali exercendo munere et in consentaneo perci-
piendo beneficio permanebunt.

Haec, quae dixi, intento animo considerate, venerandi Patres conci-
liares. Viginti, plus quam viginti® et tres annos in seminario fui, primo ©
ut alumnus ac deinde ut moderator. Ex habita igitur experientia loquor.

C) Postremo, venerandi Patres conciliares, trepido animo vos ap-
pello, ne velitis vulnus inferre legi sacri caelibatus; quod quidem eveni-
ret si haec paragraphus, ut iacet, approbaretur, ut optime asseveravit
em.mus card. Ruffini.

Ad praecavenda igitur haec detrimenta ac pericula gravissima, peto
iterumque peto ut haec pars paragraphi ...’ vel corrigatur proposito
modo, vel — quod multo multoque melius erit® — omnino expun-
gatur,

Timeo ne, si fenestella hac de causa apetiatur, periculum sit ut non-
nulli postea fenestram pandere velint. Quod Deus avertat!

Haec habui, venerandi Patres conciliares, quae sapientiae, medita-
tioni ac prudentise vestrae proponerem.

In textu scripto tradito: ' immo. ? deest. * profecto. * solida.

5 deest. ¢ deest. T XV, 5 est.

13
Excmus P. D. AEMILIUS GUERRY

Archiepiscopus Cameracensis

Venerabiles Patres,

Loguor in nomine episcoporum Gallize! Maximi ponderis est de-
claratio a Concilio facienda de episcopatu ut sacramento. In pag. 25,
exponitur breviter, quoad essentiale, quaestio sub aspectu doctrinae,
Licet tamen aestimare hunc locum insufficienter ostendere quantum sit
momentum istius decisionis conciliatis; non enim inde apparent huius
positionis consequentiae, quarum paucis vetbis duas tantum dicere in-
tendimus.

Prima consequentia: quoad formationem cleri et quoad relationes
inter sacerdotes et episcopum.

Radicaliter futura est in tractatu de Otdine mutatio.

Usque modo sacramentum Ordinis in presbyteratu inspiciebatur
directe; postea tantum quaestio movebatur: quaenam potestas nova
per episcopatum accedit.

In posterum, contraria erit via. Ex una patte, ab alto procederetur,
id est ab episcopatu ut gradu supremo sacerdotii, de quo participant
alii gradus: presbyteratus, diaconatus. Ex alia parte, non in linea pote-
statum investiganda erit in primis quid proprium sit episcopatus, sed in
linea doni supernaturalis et gratiae divinitus acceptae in consecratione
per impositionem manuum et Spiritum Sanctum.

Testis est enim #raditio Orientis christiani, necnon et consecratio
episcopalis in omnibus liturgiis. Hic inveniunt sacerdotes firmum et

commovens fundamentum dependentiae erga sacerdotium episcopi qui,
per ordinationem, eos admisit in participationem sacerdotii Iesu Christi,
Mediatoris unici et Summi Sacerdotis. Dependentia igitur non mere ju-
ridica, sed vitalis et filialis erga plenitudinem sacerdotii in episcopo;
dependentia in qua fundatur etiam unitas presbyterii circa episcopum,
tamquam sacramentum sacerdotis supremi.

Secunda consequentia: quoad relationes inter consecrationem episco-
palem et collegium apostolicum.

Veritas quaedam maxima datur, quam asserere firmiter expediret,
quae in schemate tacetur: nempe de consecratione episcopali. Haec est
pet quam fit incorporatio novi electi ad corpus episcoporum, ad « or-
dinem episcoporum », intuitu missionis ad salutem omnium hominum,
quam missionem lesus Christus corpori apostolorum duodecim credidit
cum Petro capite.

Ad hanc missionem, quam simul et coniuncte a Domino receperunt,
apostoli etiam simul et coniuncte per Spiritum Sanctum virtutem ab alto
acceperunt...”

Inde duo sequuntur maximi momenti:

1. Structura sacramentalis, et non primo et unice iuridica, fun-
datur et stat communio omnium episcoporum inter se citca Successorem
Petri.

2. Utpote membrum corporis episcopalis, in solido cum Summo
Pontifice et sub auctoritate eius respondet episcopus, qua Evangelium
ad mundum universum annuntiando antequam respondeat de propria
dioecesi. Utpote membrum corpotis episcopalis, huius est in Feclesia sua
particulari, in quam iurisdictionem accipit, universum mysterium Eccle-
siac praesens facere.

Votum: quia maximi momenti est illa quaestio de episcopatu ut
sacramento et ad omnem aequivocationem vitandam, votum proponimus
ut clare et expressius Patres conciliares vellent declarare doctrinam de
sactamentalitate episcopatus. Dixi!

In textu scripto tradito: ' In nomine episcoporum Galliae in coetu 2 oct.
1963. 2 (Act. 1, 4-9).

14
Exc.mus P, D. RAPHAEL GARCIA Y GARCIA DE CASTRO

Avrchiepiscopus Granatensis

Venerabiles et carissimi Patres,

1. In schemate constitutionis dogmaticae de Ecclesia, cap. 11, n. 14,
pag. 25, affirmatur: 1) episcopatum esse gradum supremum sacramenti
Ordinis; 2) propterea, numquam posse episcopum iterum simplicem
sacerdotem fieri; 3) episcopum esse vi sacramenti presbytero superiorem.

Hae affirmationes, quae intime inter se connectuntur, continebantur
iam in primo schemate...' De ea, quae fundamentalis est inter illas, i. e.
episcopum esse vi sacramenti presbytero superiorem, fatendum est posi-
tionem contrariam communem fuisse in Medio Aevo, nempe episcopum
esse presbytero superiorem solum vi iurisdictionis. Neque desunt theo-
logi recentes qui talem sententiam sequantur, maxime post novas notitias
et studia® recenter inventas. Unde sequitur agi de quaestione implicata,
disputata, et nondum apta ad constitutionem dogmaticam.

Ut appareat quam haec quaestio implicata sit, animadvertatur theo-
logos, qui affitmant episcopum esse presbytero superiorem solum vi iu-
risdictionis, ad hanc theoriam recurrere, non solum ut explicent cur Sum-
mi Pontifices potuerint presbyteris potestatem ordinandi aliquando con-
cedere, verum etiam ut explicent — eo quod potestas iurisdictionis epi-
scopo ordinanti substrahatur — casus reordinationum, qui historice
frequentiores fuerunt, quam quod solet putari.

Argumentum liturgicum pro sacramentalitate episcopatus, quod sche-
ma affert, non omnibus theologis videtur validum. Re vera, si ubicum-
que manuum impositio et invocatio Spiritus Sancti habentur, sacramen-
tum exsistit, dicendum esset ritum consecrationis diaconissarum sa-
cramentum fuisse.

Ex alia vero parte, dignitas et magnitudo episcoporum in Ecclesia,
quatenus successores apostolorum sunt, non eget definitione sacramenta-
litatis episcopatus.

2. In schemate constitutionis dogmaticae de Ecclesia, cap. 11, n. 15,
pag. 26, formulae adhibitae referunt prorsus ordinem presbyteralem ad
episcopalem plenitudinem. Quamgquam hae formulae in omnibus sen-
tentiis theologorum catholicorum explicari possunt, suggerunt tamen
determinatam sententiam, utique valde probabilem, sed adbuc® disputa-
tam, circa relationem inter presbyteratum et episcopatum: sententiam,

nempe, qude concipit presbyteratum tamquam participationem episco-
patus, solum intelligibilem ab episcopatu procedendo.

3. In schemate constitutionis dogmaticae de Ecclesia, cap. 11, n. 20,
pag. 30, dicitur: « Ipsi (episcopi, nempe) sunt ministri sacrae ordina-
tionis et ministti ordinarii Confirmationis ». His verbis videtur excludi
posse presbyterum ministrum esse extraordinarium sacramenti Ordinis.
Praeterquam quod hoc est etiam quaestio adbuc * disputata, non potest
ignorari existentia quarumdam concessionum a Summis Pontificibus pre-
sbyteris datarum, ut etiam alios presbyteros ordinarent.

Optamus ergo:

i. In n. 14, cap. II, schematis constitutionis dogmaticae de Eccle-
sia, supprimi par. 1 a verbis « Ita episcopalis consecratio... » usque ad
finem; atque etiam supprimi titulum eiusdem numeri (De episcopatu
ut sacramento).

2. In n. 15, referatur ordo presbyteralis ad sacerdotium ipsius Chri-
sti magis quam ad plenitudinem episcopalem, us nuper innuebar em.mus
card. Ruffini’®

3. Inn. 20, loco « Ipsi sunt ministri sacrae ordinationis et ministri
ordinarii confirmationis », dicatur: « Ipsi sunt ministri ordinarii sacrae
ordinationis et confirmationis ». Dixi.

1

In textn scripto tradite: ' nondum reformato. 2 deest. 3 deest.

* deest. 5 deest.

15
Exc.mus P. D. PETRUS VEUILLOT

Archiepiscopus tit. Constantiensis in Thracia, coad. c.i.s. Parisiensis

Venerabiles Patres,

In n. 13, pag. 24, agitur de successione apostolica episcoporum.
Omnibus patet quanti momenti sit illud argumentum, tam pro doc-
trina ipsa de episcopatu, quam pro dialogo oecumenico: in hoc enim
sistit una ex difficultatibus maioribus cum aliquibus fratribus seiunctis.

De hoc numero duas animadversiones facere vellem.

Prima animadversio: Doctrina catholica de successione apostolica
episcoporum fundatur in duobus argumentis, quae strictissimo nexu
coniunguntur.

a) Verbum Domini, per quod apostolis propria missio concredi-
tur, cum certitudine adsistentiae divinae: « Euntes ergo docete omnes

gentes... et ecce ego vobiscum sum omnibus diebus usque ad consum-
mationem saeculi»...)! Haec autemn missio et haec adsistentia manifeste
sese extendunt ulira limites vitae terrestris apostolorum usque ad con-
summationem saeculi.

b) Ipsum factum, in Scripturis declaratum, quod apostoli pro-
priam missionem a Domino receptam illis cooperatoribus transmiserunt
qui eorum successionem acceperunt. Sic scribit apostolus Paulus disci-
pulo suo Timotheo: « Quae audistis a me per multos testes, haec com-
menda fidelibus hominibus, qui idonei erunt et alios docere »...» Eas-
dem commendationes faciebat Paulus eodem Timotheo, praevidens quod
post suarm mortem ® in novissimis diebus instarent tempora periculosa,..’

In nostro schemate omnino desunt citationes illae Sacrae Scripturae.
Immo periculum adest, ne ex primis lineis, nimis deductivis, buius #. 13,
institutio hierarchica prave intendatur. Videtur enim talis institutio
probari ex quibusdam rationibus ex iure vel ex argumento convenientiae
desumptis, non autem, ut decet, ex verbo Domin{ et ex ipso facto insti-
tutionis, quae certissimum argumentum in hac materia proferunt.

Quapropter modificationem quamdam proponimus, quae €XC.mo se-
cretario Concilii tradere intendimus.

Secunda animadversio est de fundamento collegialitatis episcoporum.

Principale argumentum in hoc consistit, ut clare appareat quod epi-
scopi, successores apostolorum, collegialitatem retinent tamquam unam
ex notis apostolicis quae in episcopatu perdurat,

Certe omnia apostolorum privilegia episcopi non detinent, qued in
nostro textu clare enpuntiatur (lin. 20: potestas non quidem Ecclesiam
fundandi sed sustentandi et pascendi).

Sed in hoc ipso n. 13, fortius ac clarius ° affirmanda est collegialitatem
illam episcopalem suum fontem proprium invenire in ipsa successione
apostolica.

Clare autem apparet in Scripturis illa natura collegialis ministerii
illorum virorum qui fuerunt primi cooperatores et successores aposto-
lorum.

1. Vocabula quibus apostolus Paulus utitur ad designandos coadiu-
tores suos apostolicos semper sunt vocabula quae collegialitatem illorum
cum ipso apostolo in ministerio evangelico manifestant, Vocantur
etenim saepe « cooperatores », « conmilitones » ( graece: guvv-ggyoi ...,
ovv-oTgaTdTng ...'). Immo Paulus etiam « apostolos » nominat Bat-
nabam, vel Silam ..., vel Andronicum, ezc.”

2. Cooperatores illi cum apostolo Paulo intime coniunguntur in
exXercitio umius eiusdemque ministerii apostolici. Sic Paulus Timotheum
appellat « fratrem nostrum et ministrum Dei in Evangelio Christi »..."

Eo ipso Paulus Timotheum coniungit ministerio ipsorum apostolorum,
quod est, sicut dixit Scriptura,” ministerium verbi et ministerium Evan-
gelii...”

Pariter, cum Paulus de « ministerio iustitiae » loquitur ..."", vel de
« ministris Novi Testamenti non littera sed spiritu » ..." vel de « coope-
ratoribus Dei » ..."*, haec omnia apostolus, tam de suis cooperatoribus,
quam de seipso, eodem plane modo enuntiat.

Conclusio: Haec collegialitas episcoporum, ab origine Ecclesiae, ap-
paret tamquam nota essentialis. Et quando id perspicitur, totus textus
capitis nostri clarior efficitur.

Ideo necessarium videtur, huic n. 13 aliquid adiungere quod secre-
tariatui proponitur. Dixi.

In textu scripto tradito: ' (Mt. 28, 19-20). (2 Tim. 2, 2). ¥ deest.
Y (cf. 2 Tim. 3, 1). 5 deest. ¢ deest. T (Phil. 2, 25; Col. 4, 11; Rom.
16, 21; 2 Cor. 8, 23; Philem. 24), 8 (Philem. 2). * (1 Thess. 2, 6).
W et Tuniam (Rom. 16, 17). (1 Tim. 3, 2). 12 (Act, 6, 4). 3 (Eph.
3,7;Col. 1,25; 2 Cor. 1, 19). ¥ (2 Cor. 3, 9). ¥ (2 Cor. 5, 6). 6 (2
Cor. 5, 20).

Animadversiones additae:

Propositio emendationis schematis de Ecelesia, cap. II, n. 13, pag. 24,
linn. 13-30.

(De Episcopis successoribus apostolorun}, Ministerium illud sanctissimum a
Domino Iesu apostolis concreditum est pro Ecclesia usque ad finem saeculi dura-
tura, sicut promisit Dominus apostolis suis dicens: « Euntes ergo docete omnes
gentes... docentes eos servare omnia quaecumque mandavi vobis: et ecce ego
vobiscum sum omnibus diebus, usque ad consummationem saeculi » (M 28,
19-20). Quapropter morte eorum temporali non erat terminandum.

Ttaque, Ecclesiae consuluerunt apostoli etiam per successores, eadem divina
potestate non guidem eam fundandi sed sustentandi et pascendi praeditos,

Apostoli etenim, qui ipsi collegialiter evangelium ministrabant, de instituendis
successoribus, tanquam fratribus et cooperatoribus in suo apostolico evangelii mi-
nisterio, curam egerunt, De qua cura Paulus apostolus testis est, cum, in novis-
simis diebus tempora periculosa praevidens (cf. 2 Tim. 3, 1), ad cooperatorem
Timotheum scribebat: « Quae audisti a me per multos testes, haec commenda
fidelibus hominibus, qui idonei erunt et alios docere » (2 Tim. 2, 2).

Ministerium apostolorum fidem salutarem praedicandi supponit missionem di-
vinam (cf. Romz. 10, 13-18; Io. 20, 21) annuntiandi lactum nuntium et manife-
standi mysterium Christi eis pro omnibus gentibus revelatum (cf. Eph. 3, 5; Col.
1, 26) ut Evangelium continenter et in omne tempus sit in Ecclesia totius vitae
principium.

Quapropter suis successoribus commendarunt apostoli ut attenderent seipsis
et universo gregi, in quo eos Spiritus Sanctus posuit episcopos regere Ecclesiam
Dei (cf. Act. 20, 28). Qui... etc.

16

Exc.mus P. D. ANTONIUS VUCCINO
Archiepiscopus tit. Aprensis

Venerabiles Fratres,

Loquor nomine septem Patrum quorum aliqui in regionibus missio-
num degunt.

Perdurante sessione prima huius Sacrosanctae Synodi, olim em.mus
D. SR.E. card. Montini, #unc autem gloriose regnans Paulus VI, in
aliqua sua epistola pastorali dubium enuntiabat de opportunitate trac-
tandi de divina revelatione in nostra sacrosancta Synodo, cuius indoles
principaliter pastoralis est,

Insuper in congregatione generali XX1V, rev.mus D. Marty, arch. Re-
mensis, vindicabat inclusionem schematis de divina revelatione in sche-
mate de Ecclesia, quia Christus mediante Ecclesia sua hominibus tradit
doctrinam revelatam.

Haec autem propositio duobus argumentis innititur, pastorali scil.
et oecumenico.

Argumentum pastorale. Teste Scriptura, viget relatio vitalis inter
divinam revelationem et sacramentum baptismi, nam Christus apostolos
mittens dicebat: « Euntes in mundum universum, praedicate evange-
lium omni creaturae. Qui crediderit et baptizatus fuerit, salvus erit »...2

In baptismo vero actus fidei praecedit sacramentum; in ipso autem
sacramento infunditur virtus theologica fidei, cuius « obiectum quod »
est veritas a Deo revelata, cuius nucleus et culmen mysterium redemptio-
nis est, quod in Christo consummatum est. Scribit enim apostolus ad
Romanos: « Quicumque baptizati sumus in Christo Iesu, in morte
ipsius baptizati sumus. Consepulti enim sumus cum illo per baptismum,
ut quomodo Christus surrexit a mortuis per gloriam Patris, ita et nos
in novitate vitae ambulemus » (4d Romanos?). Ad Galatas autem scri-
bebat: « Omnes filii Dei estis per fidem quae est in Christo Iesu. Qui-
cumque enim in Christo baptizati estis, Christum induistis »...*

In ipso vero baptismo fides ab Ecclesia petitur et ab ea obtinetur,
ita ut baptizatus, Christum induendo, membrum corporis sui efficiatur
simulque veritati in Christo revelatae firmiter inhaereat. Haec autem ve-
ritas, quae constituit nuntivm evangelicum, ab ipso Christo apostolis
tradita est, Domino dicente illis: « Accipietis virtutem supervenientis
Spiritus Sancti in vos, et eritis mihi testes in Ierusalem et usque ad ulti-



96 ACTA CONC. VATICANI II — PERIODUS II

mum terrae » (in Actibus Apostolorum ®). Vi igitur verbi dominici apo-
stoli constituti sunt de iure « dispensatores mysteriorum Dei ». Omnia
autem haec pertinent ad actionem pastoralem Ecclesiae. Proptetea, sche-
ma de divina revelatione, quod in libello schematum Concilii simile est
nebulae erranti, Patribus propono ut in schemate de Ecclesia collocetur.

Argumentum oecumenicum. Inter catholicos et Reformationis secta-
tores essentialis viget dissensio super fontem revelationis, quam primi
in Scriptura et Traditione, ultimi autem in sola Sctiptura includunt. Mihi
videtur quod dissensio e medio tolletur quando utrimque consensus ha-
bebitur de Ecclesiae natura. Certum est enim famosum illud dictum
« sola Scriptura » ortum habuisse e conceptu de FEcclesiae natura cum
Scriptura Sacra dissonante. Nos autem cum apostolo declaramus quod
« Ecclesia Dei vivi est columna et firmamentum veritatis » (1 Tim.).
Ecclesia etenim...’

Moderator: Exc.me Domine, velis loqui de cap. I huius schematis!

Orator: De cap. II loquor. Propterea loquendo de Ecclesia sua,
quae est supra Petrum fundata, Dominus adiungebat: « et portae in-
feri non praevalebunt adversus eam », quia « firmiter » aedificata est
domus Domini supra firmam petram...’

Sequitur quod ad solam pertinet Ecclesiam ius et onus docendi veti-
tates a Deo revelatas, cum ad solos apostolos Christus mandavit « docere
omnes gentes », quos et « testes suos » constituit « usque ad ultimum
terrae ». Ipsi vero apostoli « profecti praedicaverunt ubique, Domino
cooperante et sermonem confirmante sequentibus signis » ...", Tam a
principio ipsa Ecclesia discrimen operata est inter Scripturam a Deo in-
spiratam et scripta apocrypha, quia ipsa sola est constituta a Domino pos-
sessor, custos et interpres veritatis revelatae, quam sollicite custodit
in verbo scripto et non scripto. Unde S. Augustinus dicebat: « Credo
Evangelio quia credo Ecclesiae ». Unde illi omnes qui solam Scripturam
confitentur esse unicum fontem revelationis, extra Ecclesiam vagantur,
quia in vanum laborant qui conantur seorsum ab Ecclesia probare Sctip-
turam Sacram esse verbum Dei. Unde enim negatores magisterii Eccle-
siae acceperunt Scripturam Sacram ut verbum Dei nisi ab ipsa Ecclesia?
Unde clare patet, quod ad fovendum opus oecumenicum, opportunius
esset includere schema de divina revelatione in illo de Ecclesia.

Propono humiliter ut schema de divina Revelatione collocetur in
schemate de Ecclesia” Dixi.

In textu scripto tradito: ' deest, 2 (Me. 16, 15). ¥ (Rom. 6, 3).
Y (Gdl. 3, 27). 5 (Act. 1, 8). ® est corpus Christi, Spiritu Sancto vivifica-

tum, cuius caput est ipse Christus. Sed dicit Toannes: « qui habet Filium, habet
et Patrem ». Tota igitur sancta Trinitas manet in Ecclesia. 7 proindeque recte
haec appellatur « columna et firmamentum veritatis». 8 (Mc. 16, 20), ® For-
sitan supradicta non habebunt beneplacitum fratrum cheistianorum ab Ecclesia
catholica seiunctorum, sed haec Sacrosancta Synodus adunata est ad proclamandam
veritatem quam sola Ecclesia catholica, ut « columna et firmamentum veritatis »
integram custodit et annuntiat hominibus per divinum magisterium. Ideoque
humiliter propono Patribus conciliaribus ut schema constitutionis de divina reve-
latione aliquantulum contractum ponatur in cap, IT schematis constitutionis de
Ecclesia ubi tractatur de episcoporum munere docendi.

Animadversiones additae:

De matre Ecclesia.

Hoc schema de Ecclesia non intendit, sicut iam a peritis dictum est, praesen-
tare nobis tractum completum de Ecclesia, sed sibi proposuit respondere expecta-
tioni et necessitatibus christianorum hodiernae aetatis enucleando aliqua puncta
genetalia sub aspectu positivo, pastorali et oecumenico. Meum propositum est
insistere super certum aspectum FEcclesiae magis aptum ad movenda corda homi-
num, quam mentem eorum praesiringere totam imbibitam spiritu rationalistico et
aliqua arrogantia scientifica inflatum. Olim iam ipse Dominus Iesus dicebat ad
animam sanctam omnibus notam: « Ecce Cor qui tantum amat homines, qui
patum amant illum» .

Legi et perlegi textum cap. I schematis nostri sed, o me miserum, confiteor
pauca invenisse quae indole pastorali pollent. Indoles enim pastoralis mihi vi-
detur oritur caritate, loquitur de caritate ad quam omnia referre oportet et ad
caritatem suscitandam intendit. Tom recordatus sum illius sacerdotis qui post
gravem lapsum, ab Ecclesia seiunctus, dicebat ad amicum suum: <« Nunc, non
sum nihil aliud quam quidam philosophus solitarius ».

Repentine venerunt in memoria verba Creatoris: « Non est bonum esse ho-
minem solum. Faciamus ei adiutorium simile sibi » (Gen. 2, 18).

Post vero lapsum filii sui misertus est Pater eius dando ei Matrem, quia sola
Mater dolori filii sui potest indulgere.

O altitudo sapientiae et bonitatis Dei, qui mandat ad hominem lapsum Filium
unigenitum, factum ex muliere assumendo et sibi sponsando naturam humanam
simulque constitnendo eam instrumentum perfectissimum salvationis humanae
ipsemet moriendo ad peccata destruenda et resurgendo ad vitam reparandam.
Etenim e latere Christi super lighum crucis dormientis orta est Ecclesia secundum
illud Evangelistae: « Et aperuit lancea latus eius et exivit sanguis et aqua ».
Quae verba concordant cum sacra liturgia ubi dicitur: « Ex corde scisso Ecclesia,
Christo fugata, nascitur. Hoc ostium arcae in latere, est genti ad salutem positum.
Ex hoc perennis gratia, ceu septiformis fluvius, stolas ut illic sordidas lavemus
Agni sanguine ». Ipse vero Christus, sicut primus Adam de Eva dicebat videndo
Ecclesiam e latere suo natam: « Hoc nunc est os ex ossibus meis et caro de car-
ne mea ».

Legimus in Apocalypsi quod senex ille dicebat Ioanni: « Veni et ostendam
tibi Sponsam, uxorem Agni. Et vidi sanctam civitatem Ierusalem, novam, descen-
dentem de caelo a Deo, paratam, sicut Sponsam ornatam viro suo ». Paulus autem
sctibebat ad Galatas: « Illa autem quae sursum est Ierusalem, libera est, quae

est mater nostra» quae incedit gandens quia «induit eam Dominus, Sponsus
elus » vestimentis salutis quasi Sponsam ornatam corona. Unde Sponsus dicit
ei: « Ecce tota pulchra es amica mea et macula non est in te ». Haec autem omnia
facta sunt a Parasceve ad diem Resurrectionis Domini.

In die autem Pentecostes Ecclesia, Sponsa Agni, a Spiritu sui Sponsi foecun-
data post orationem principis apostolorum coepit generare, ex aqua et Spiritu
Sancto, pueros guibus nomen filiorum Dei imposuit, In posterum Mater Ecclesia
suo divino Sponso iugata et Spiritu Sancto foecundata exercitura est ministerium
maternae suae pietatis homines sanctificando per gratiam et ad finem eorum aeter-
num eps manu materna eos ducendo.

Ipsa piissima Mater Ecclesia ministerio hominum a Spiritu Sponsi sui conse-
cratorum per sanguinem Sponsi tradit hominibus vitam eius, id est gratiam quae
purificat, vivificat, sanctificat et salvat.

Etenim, virtute Sanguinis Sponsi et effusione Spiritus eius Mater Ecclesia in
lavacro Bapiismi generat filios aeterno Patri, quae appellantur membra Corporis
Christi. Postea corroborat filios suos per sacramentum Chrismatis ita ut fiant testes
firmissimi Sponsi eius, simulque nutrit et facit crescere pueros suos catne et san-
guine Sponsi, lavat etiam maculas eotum in ipso Sanguine Sponsi, dum eligit ¢
filiis suis illos quos vocat dispensatores mysieriorum Dei. Denique oleo sancto
ungendo filios suos ad ultima huius vitae pericula feliciter adeunda non detelin-
quit eos sed pro eis rogat Dominum ut a peccatis solvantur et in aeterna taber-
nacula collocentur. Ipsa Mater Ecclesia assumit responsabilitatem formare ad ima-
ginem sui Sponsi puercs suos organizando cyclum liturgicum per quem instruit
eos, nutrit et associat adorationi Sponsi sui inculcando animae eorum gratiam et
spiritum Dei. A teneris iam annis docet filiis suis veritatem revelatam totaliter
inclusa in Sponso suo qui dicebat de se: « Ego sum veritas. Ego sum Lux mundi ».
Insuper exhortatur filios suos ad honorandos, glorificandos et imitandos sanctos et
sanctas et speciali modo Reginam eorum.

Non relinquit solos pueros suos in semitis huius saeculi ubi multa pericula ex-
pectant cos, conservando cum sollicitudine materna fidem, spem et caritatem in
cordibus eorum simul cum omnibus aliis donis Dei, speciali autem modo ima-
ginem divini Sponsi quae est summus thesaurus filiorum Dei.

Possunt inde filii sui dicere: « Omnia bona venerunt nobis pariter cum illa ».
Ipsa pia Mater sine interruptione dicit ad filios suos verba apostoli: « Filioli mei
quos iterum parturio donec formetur Christus in vobis » (Gal. 4, 19). Potest etiam
adiungere: « Filioli mei, omnia vestra sunt et Pater aeternus et Filius meus Spon-
sus et Spiritus Sanctus et Mater Dei et Ecclesia, Mater vesira, etiam virtutes et
exempla sanctorum, docirina Patrum, doctorum et sanctorum, testimonium marty-
rum, zelus apostolorum et missionarium, omnia bona omnium saeculorum quae
exstant in terris et in caelis, quia omnnia facta sunt a Deo propter electos suos.

Amate ideo Matrem vestram Ecclesiam sicut ipsa amat vos cuius sola ratio
existendi est salus vestra, felicitas vestra. Animadvertite ne Matrem vestram con-
temnatis considerantes eam non ut Matrem sed ut novercam, Sic facientes iugum
sublectionis vestrae erit leve et suave, quia ubi amatur exstat unanimitas et con-
formitas voluntatum et cordium. Cavete vos a filiis meis qui cum levitate iudicant
et condemnant et apud alienos calumniant Matrem eorum. Audite Matrem vestram
quae desiderat videre omnes homines in sinu suo materno adunatos et congregatos.
Etenim nomen meum originem trahit ab ipso Deo qui est caritas, Placet mihi

audire vos iterare verba filiae meae Theresiae a Tesu Infante: « In corde Eecle-
siae desidero exercere officium amoris ».

Officium pastorum Ecclesiae est officium amoris quorum corda oportet esse
ad imaginem cordis Ecclesiae Matris ut melius possint exetcere auctoritatem pater-
nam. Hic iacet secretum actionis pasioralis.

Ideoque humiliter propono ut in loco evidenti schematis de Ecclesia ponatur
et sufficienter enucleatur aspectus Maternitatis Feclesiae, qui est pars essentialis
naturae suae et censtituit simul fontem curae animarum quae locum suum habet
in schemate speciali.

Loquot nomine septem Patrum in diversis regionibus degentium, munus mis-
sionarii exercentes.

De constitutione bierarchiae Ecclesiae,

Loquor nomine septem Patrum. In n. 16 pag. 27 cap. II schematis consti-
tutionis de Ecclesia sermo fit de collegio episcopali eiusque capite, Commissio theo-
logica censuit tangere unice aspectum socialem collegialitatis episcopalis, Sed cum
Ecclesia sit vere mysterium fidei videtur quod, ad habendam perfectam notio-
nem quaestionis tam gravis, praesertim nosttis temporibus, non esset superfluum
inquirere qualis est radix mystica et fundamentalis collegialitatis episcopalis ex qua
ottum habet unitas Ecclesize socialis,

Collegialitas eget aliquo principio quo alicuius coetus elementa coalescunt ut
fiant unum. Videtur autem gquod Sacerdotium Christi sit principium ontologicum
et radix fundamentalis unitatis ex qua ortum habet, diversimode tamen, duplex
collepialitas mystica et socialis.

Etenim, vi primae ordinationis sacerdotalis episcopus recepit iam a summo
et wnico sacerdote Christo, mediante unctione Spiritus Sancti, potestatem confi-
ciendi Corpus Domini in sacramento eucharistico, cuius finis principalis est unitas,
secundum illud apostoli « Unus panis unum corpus » et etiam secundum dictum
S. Augustini de sacramento altaris quod est « signum unitatis et vinculum cati-
tatis ». Sub hoc aspectu, ordinando presbyterum episcopus coniungit eum sacer-
dotio suo, cuius principalis scopus est oblatio sacrificii eucharistici. Haec ordinatio
ad Corpus Domini conficiendum constituit principium unitatis simulque mysticae
collegialitatis episcoporum, nam ante omnia episcopus est sacerdos vocatus a Deo
et ab Ecclesia electus ut offerat sacrificium eucharisticum tam pro vivis quam pro
defunctis,

Quia autem ex una parte summus sacerdos est unus et unicus et sacrificium
et ex altera parte est unum et unicum, sequitur quod sub hoc aspectu sacramentali
et mystico quod omnes episcopi et sacerdotes secundi ordinis ita inter se connec-
tuntur ut fiat quaedam collegialitas et etiam aequalitas, secundum gquam princi-
plum activam et ingenitum potestatis sacerdotalis est episcopus, presbyter vero
elementum quod ortum habet a principali.

Notandum est hic quod ex hac primaria unitate et collegialitate pendet unitas
totius Corporis Christi, nam si Ecclesia conficit Eucharistiam ipsa Eucharistia
efficit unitatem Ecclesiae,

Et nunc sermo de unitate sociali collegii episcopalis.

Dictum est quod Sacramentum FEucharistiae, ad quod ordinatur principaliter
sacerdotium est principium vitale quo unitas et collegialitas mystica et interna

episcopatus et presbyteratus constituitur et efficitur simulque vero unitas et fra-
ternitas mystica et vitalis filiorum Eeclesiae,

Vi sacramenti ordinis efficitur aliquis et sacerdos et episcopus in ducbus tamen
temporibus. Nam praecedit presbyteratus, dignitas secundi et inferioris gradus et
sequitur, pro aliquibus tantum, episcopatus, qui est gradus primus et superiot.
Non additur quidem secundus character sacramentalis, cum in ipso charactere sa-
cerdotali virtualiter et in potentia invenitur patestas et dignitas episcopalis quae
transeunt in actum interveniente consecratione episcopali.

Etenim Christus Dominus in ipsa sua Incarnatione fuit unctus Pontifex et
Rex sed fuit proclamatus Rex a Patre in die suae Resurrectionis et in caelum
Ascensionis expleto munete suo sacerdotali, oblatione facta Corporis et Sanguinis
sui super lignum Crucis. Ideo regia potestas Christi connectitur cum sacerdotio suo
sicut effectus ad causam suam,

Vi consecrationis sacramentalis episcopus consociatur regiae potestati et prin-
cipatui Christi Regis ita ut Christus ministerio eius possit exercere ius magistri,
sanctificare animas fidelium per manus suorum ministrorum administrando sacra-
menta praesertim Eucharistiam, et per eos regere Ecclesiam suam, secundum dictum
apostoli ad maiores Ecclesiae Asiae « in quo, scil. grege, vos Spiritus Sancrus posuit
episcopos regere Ecclesiam Dei » (Acz. 20, 28).

Attamen cum multi sunt pontifices, ut patet in hac aula, necessarium est
quod omnes in unum coetum coalescant ad formandam unitatem socialem seu col-
legialem. Nam, Christus Dominus unam et unicam Ecclesiam aedificavit quam
vacat « Ecclesiam suam » et « Regnum suum ». Non sufficit enim ut unitas haec
sit mere interior et mystica. Ipse enim voluit ut unitas Ecclesiae sit evidens et
socialis. Narrat autem Matthaeus quod post orationem nocturnam « convocatis
Iesus duodecim discipulis dedit eis potestatem spirittum immundorum ». Et
adiungit evangelista: « Duodecim autem apostolorum nomina sunt haec. Primus,
Petrus, Andreas etc. » (Maf, 10, 1-2), Quaeritur nunc qua ratione impulsus evan-
gelista scripsit Primus Petrus, et non scripsit secundus Andreas ete,? Ex una parte
ponitur Pettus in loco conspicuo cum verbo Primus, ex altera parte ponuntur cu-
mulatim nomina apostolorum.

Notandum autem est quod haec dignitas non est mere honoris causa, sed mu-
nus et officiam a Domino impositum Petro ad bonum Ecclesiae. Quae omnia con-
sonant cum aliis verbis Domini ut « Tu es Petrus et super hanc petram... Pasce
oves meas... Confirma fratres tuos, Fgo rogavi pro te ut non deficiat fides tua »,
quae ad Petrum tantum dicta sunt. Dominus enim voluit vicatium suum esse
fortem et stabilem in fide quia praedestinavit eum fundamentum unitatis coetus
apostolici et per consequens Fcclesiae suae, Exinde non sequitur quod Petrus sit
seorsum seu separatim a fratribus suis apostolis, sed est membrum coetus aposto-
lici, quia duodecim sunt omnes apostoli, omnes missi a Domino ad vineam suam,
sed ex eorum unus praeeminet et est coryphaeus, caput scil. collegii episcopalis.
Omnes unum collegivm eflormant et assumunt munus docendi, sanctificandi et
regendi, sed inter illos unus, Petrus scil., pollet personaliter eadem potestate qua
pollent omnes collegialiter, quia ipse est principlum ectum unitatis et collegiali-
tatis. Vi consecrationis episcopalis, quae communis est omnibus episcopis summo
Pontifice non excepto, episcopus ascribitur et quodammodo incorporatur collegio
episcopali cuius coryphaeus de iure divino est successor Petri. Etiam quando epi-
scopo aliquo committitur directic seu regimen Ecclesiae localis seu dioeceseos epi-



CONGREGATIO GENERALIS XLI 101

scopus ille non regit dioecesim suam separatim a collegio episcopali, sed in commu-
nione cum fratribus suis episcopis universi. Haec veritas evidens est in concilio
oecumenico ubi omnes episcopi sub capite eorum curam habent totius Ecclesiae.

Conclusio: Vi sacramenti ordinis Christus suo sacerdotio, cuius finis prima-
rius est sacrificium eucharisticum, consociat presbyteros et episcopos qui petso-
naliter et collegialiter ordinantur ad Corpus Domini conficiendum. Vi eiusdem
sacramenti ordinis episcopi habent a Christo rege potestatem regiam ad forman-
dum collegium unicum sub potestate suprema Petri.

17

Exc.mus P, D, FIDELIS GARCIA MARTINEZ
Episcopus tit. Sululitanus

Venerabiles Patres conciliares,

Meum votum versabitur circa cap. II, n. 19, pag. 29.

Omnibus ' Patribus conciliaribus non ignotam esse credimus histo-
riam, quam in Actis Concilii Vaticani I videre licet, laboriosae quidem
et per inlegros menses protractatae® elaborationis formulae definitoriae
infallibilitatis Romani Pontificis.

Cum schema constitutionis de FEcclesia Christi iam confectum et
Patribus traditum esset, a die 21 ianuarii anni 1870, in quo obiectum
seu extensio infallibilitatis Ecclesiae sufficienter determinata erant, pars
maior, quae tandem unanimitas devenit, Patrum Deputationis fidei exi-
stimabant et melius et expeditius esse infallibilitatis Romani Pontificis
obiectum seu extensionem definire per respectum ad infallibilitatem Ec-
clesiae — quae quidem infallibilitas Ecclesiae nullam in Concilio oppo-
sitionem suscitabat — id est asserendo simpliciter hoc obiectum seu
extensionem infallibilitatis pontificiae eadem esse ac illa determinata pro
infallibilitate Ecclesiae. Hac ratione, spes erat eliminandi novas discus-
siones, et occasiones, quibus profiteri possent adversarii infallibilitatis
pontificiae, ad ulteriores promovendas difficultates seu dilationes. Iuxta
hoc propositum, formula elaborata est a Deputatione fidei, die 2 maii
anni 1870, in qua declarabatur: « Romani Pontificis infallibilitatis prae-
rogativam ad idem obiectum porrigi, ad quod infallibilitas Feclesiae
extenditur »...

Et haec formula, post varias discussiones et verbales correctiones ...,
a Concilio approbata et promulgata est, die 18 julii anni 1870, his ter-
minis fgm notis*: « Docemus et divinitus revelatum dogma essc defi-
nimus: Romanum Pontificem... ea infallibilitate pollere qua divinus
Redemptor Ecclesiam suam instructam esse voluit ».

UNIVERSIDAD DE NAVARRA
BIBLICTEC A 51 HUMANIDADES

Verum, si haec formula definitionem infallibilitatis pontificiae facilio-
rem reddere potuit, illud habebat incommodum,® quod ipsi quaestioni de
obiecto seu extensione eiusdem infallibilitatis responsum directe non
dabat, sed potius hoc procrastinabat, seu ad aliam occasionem remitte-
bat. Ad quaestionem quae sit infallibilitas Romani Pontificis vel quae
eiusdem extensio, Concilium respondet: eaedem guibus gaudet Eccle-
sia. At si rursus quaerimus: quae sit infallibilitas Ecclesiae vel eiusdem
extensio, Concilium responsum non dat. Nam illud quod dare inten-
debat, immo quod paratum iam habebat, ob notam eius ex causis exter-
nis suspensionem, nec definitive approbare nec promulgare potuit. Unde
ipsa Romani Pontificis definita infallibilitas incompleta et quasi pen-
dula remansit.

Et hanc deficientiam vel hanc absentiam debitae responsionis in
Concilio Vaticano I supplere inter prima proposita huius Concilii Vati-
cani IT computandum esse putamus.

Forsan dici poterit, laudatum responsum datum iam esse a tota
theologia catholica. Certe doctrina fuit semper, permanens et moraliter
unanimis, huius theologiae catholicae, consona cum doctrina et praxi
Magisterii ...”, obiectum infallibilitatis Ecclesiae tantum patere, quan-
tum patet depositum revelationis, nec solum circa ea quae in dicto
deposito explicite seu formaliter apparent, sed circa ea etiam quae in ipso
nonnisi implicite seu virtualiter continentur, i. e. circa ea omnia quae
cum formaliter revelatis necessario nexu interno connexa sunt.

Et haec doctrina, non solum a theologis docetur ut certa omnino
et proxima fidei, sed et non paucis videtur iam de fide, utpote a magi-
sterio ordinario universali definita. Deest tamen definitio solemnis Con-
cilii oecumenici, ad omne dubium tollendum, et ut decet complemento
debito definitioni solemni Concilii Vaticani I.

Unde hisce omnibus praemissis, approbationi huius sacrosancti Con-
cilii oecumenici emendationem sequentem reverenter subicimus:

In cap. II, n. 19, pag. 29, lin. 40, post verba « Concilium ea
infallibilitate pollet qua divinus Redemptor Ecclesiam suam in definiendo
doctrinam de fide et moribus instructam esse voluit », addatur: « Obiec-
tum autem huius revelatae infallibilitatis Fcclesiae haec sacrosancta oecu-
menica Synodus profitetur et docet: tantum patere quantum revelationis
patet depositum, et etusdem custodiendi et explicandi seu enucleandi
officium, unde tam in veritatibus in se aut expresse in ipso deposito con-
tentis, quam in veritatibus cum his necessario connexis definiendis, et
oppositis erroribus supremo iudicio damnandis, magisterium Ecclesiae,
ex assistentia Spiritus Sancti, infallibile esse declaramus».

Haec nostra formula nibil aliud est nisi expressio concisa doctrinae

@ Patribus Concilii Vaticani I iam paratae ad eiusdem definitionem, ut
constat in actibus ipsius Concilii, quorum textus ob temporis defectum
hic referre non possum sed secretariatui tradam?® Dixi.

In textu scripto tradito: ! Ut iam alias diximus, rev.mis 2 deest. 3 Man-
si, tom. 33, col. 240-244, * Mansi, tom. 53, col. 240-286. % deest, ¢ in-
conveniens. 7 Ut unum saltem textum exhibeamus, sequentem sumimus ex enc.

Humani generis: « Hoc sacrum magisterium, in rebus fidei et morum, cuilibet
theologo proxima et universalis norma esse debet, utpote cui Christus Dominus
totum depositum fidei... et custodiendum et interpretandum concredidit... Deus
Ecclesiae suae magisterium vivum dedit, ad ea quoque illustranda et enucleanda,
quae in fidel deposito nonnisi obscure ac veluti implicite continentur », Tuxta Di-
vum Thomam {in IV Sext., d. X111, q. e, a. 1) contineri implicite dicitur de con-
clusione theologica: « Et quia quaedam sunt quae in fide Ecclesiae implicite con-
tinentur, ut conclusiones in principiis... ». Idem S. Dactor (Quodl. 1. 2, a. 16),
ubi quaerit quibus in rebus Ecclesia sit infallibilis, respondet: «in iis quae ad
fidem pertinent »; et (IT-I1, q. X1, a. 2) addit: « ad fidem aliquid pertinet dupli-
citer, uno modo directe et principaliter, sicut articuli fidei; secundo modo indi-
recte et secundatio, sicut ea ex quibus negatis sequitur corruptio alicuius articuli;
et circa utraque potest esse haeresis, eo modo quo et fides ». 8 3. Nonnulli
fextus... manum imponat (¢f, wol, II, Pars I, pag. 666-668),

Animadversiones additae.

Multa et optima a pluribus Patribus dicta sunt circa collegium episcoporum.
Hoc collegium, quod ab aliquibus dicitur corpus, vel coetus, vel ordo successorum
collegii apostolici — quaestioc de nomine accidentalis est dummodo in substantia
rei consensus detur — et a S, Scriptura et a traditione et a theologia probatur, cum
in ipso tria elementa inveniantur, quae requiruntur et sufficiunt ad verum colle-
gium constituendum, nempe; seiunctio ex aliqua nota specifica, qua ii qui colle-
gium constituunt ab aliis ad ipsum non pertinentibus seiungantur, in episcopis
successio apostolica et consecratio sacramentalis; communitas finis: in episcopis
finis ab ipso Christo assignatus: « Euntes in mundum universum praedicate Evan-
gelium omni creaturae, docentes... » etc.; communitas mediorum ad talem finem
adsequendum, praedicatio Evangelii, administratio sacramentorum, ministerium pa-
storale, « quaecumque alligaveritis super terram, erunt ligata et in caelo, et quae-
cumdque solveritis super terram... » etc. (M, 18, 18).

In eo quod attinet ad nomen collegit, commune etiam in linguis vernaculis ad
designanda instituta humana, quae haec tria elementa, etsi non ita petfecta, possi-
dent: collegia notariorum, collegia advocatorum, collegia medicorum, etc., et a
Ss. Patribus et a theologis et a Summis Pontificibus usitatum iam est.

Obiiciunt tamen aliqui: si hoc collegium ab ipso Christo institutum est, sive
iuris divini dicendum, quomodo non permanenter auctoritatem suam, seu mis-
sionem universalem a Christo receptam supra totam Fcclesiam exercet, sed, ad
summum, in Concilio Oecumenico tantum, vel in Conciliis particularibus supra
aliquas determinatas regiones, vel unusquisque episcopus in sua assignata dioecesi?

Cum homines eorumgque actio et tempore et spatio necessario limitati exsistant,
lex, quae dicitur divisionis laboris, exigit ut labor cuiuslibet collegii ab ipso colle-

gio vel eius capite inter membra eiusdem collegii distribuatur, prout adiuncta et
locorum et temporum suadeant. Et hoc Christus, cum evangelizationem et sancti-
ficationem et regimen pastorale universale collegio apostolorum cum eiusdem ca-
pite Petro et eorum successoribus commisit, non solum non prohibuisse sed et
praevidisse et voluisse dicendus est.

Commissio universalis iurls divini est; distributio laboris iuris ecclesiastici.
Sed cavendum ne hoc ius ecclesiasticum iuris divini commissionem seu intentio-
nem penitus ignoret aut ad nihilum redigat,

Res exemplo lucescet: Sacerdotes ommnes in sua ordinatione potestatem acci-
piunt remittendi peccata: « accipe Spiritum Sanctum, quorum remiseris peccata,
remittuntur ei..» etc. Et huris divini est. Nihilo minus haec potestas limitari
potest iure ecclesiastico ad certum tempus, ad certa loca, ad certas personas. Sed
contra mentem illius iuris divini esset quod omnium sacerdotum potestas absol-
vendi peccatores et tempore, et loco, et personis ita limitaretur, ut practice inexi-
stens evaderet.

Haec sufficiant cum tempus plura addere non permittat,

De charismate infallibilitatis in Ecclesia Christi,

Quaedam veritates sey principia fundamentalia.

Ecclesiam Christi, in rebus fidei et motum, infallibilem esse, dogma est fun-
damentale, a tempore apostolico, in ipsa Fcclesia; unde haec meruit appellari
« columna et firmamentum veritatis »; quin huius dogmatis sollemnis definitio ne-
cessaria fuerit, cum haec veritas praevium suppositum iam sit omnis infallibilis
definitionis.

Iamvero, huius infallibilitatis duplex subiectum a Ss. Patribus et theologis di-
stingui solet: Ecclesia docens, et Ecclesia discens seu credens. Haec Ecclesia di-
scens constituitur universalitate christifidelium, qui Corpus Christi mysticum effi-
ciunt, ipsis non exclusis qui ministri fuerint in Ecclesia docente, cum hi quoque
eamdem fidem profiteri debeant quam universa profitetur Ecclesia.

Ecclesia docens constituitur, ex divina institutione, collegio successorum apo-
stolorum, i. e., episcopis. Haec Ecclesia docens, sicut omnes ministrationes in Ec-
clesia Christi, in bonum eorum quj credituri sunt ordinata est, ut gentibus doc-
trinam Evangelii praedicaret, et in iam credentibus Christi fidem sancte custodiret
er fideliter exponeret; in quo munere implendo, ipse Christus suam efficacem prae-
sentiam promisit usque ad consummationem saeculi (Mz. 28, 20).

Hanc traditionalem et semper in Ecclesia vigentem doctrinam, de duplici sub-
iecto charismatis infallibilitatis, ita paucis declarat, ut unum saltem maximi
ponderis theologum citemus, S. Doctor Bellarminus: « Cum dicimus Ecclesiam
non posse errare, id intelligimus tam de universalitate fidelium, quam de univer-
salitate episcoporum, ita ut sensus sit eius propositionis Ecclesia non potest errare,
i. e.: id quod tenent omnes fideles tanquam de fide, necessario est verum et de
fide; et similiter, id quod docent omnes episcopi tanquam ad fidem pertinens,
necessario est verum et de fide » (De Ecclesia Militante, lib. 111, cap. 14).

Accaratior explicatio constitutionis Ecclesize docentis,

Haec Ecclesia docens constituitur, ut nuper diximus, collegio episcoporum,
quod successor est collegii apostolici. Tamvero, in collegio apostolorum, ex ipsa
institutione Christi, non omnes fuerunt aequales, sed Petrus primatum tenuit et
caput fuit ipsius collegii. Unde in collegio episcopotum, pari modo, non omnes

sunt aequales, sed episcopus romanus, successor Petri, primatum inter ipsos tenet
et caput est ipsorum collegii, ac infallibilitate quoque per se pollet; non quidem
personali, sed tunc solum cum, ut suptemus pastor et doctor pro tota Ecclesia,
doctrinam de fide vel moribus definitorio actu! proclamat.

Haec doctrina de primatu et infallibilitate R, Pontificis, ab aliquibus in decursu
sacculorum in dubium vocata, a Conc. Vaticano I sollemniter et definitorio modo
proclamata est; unde non est cur in hoc amplius immoremur,

At quaedam apud aliquos manere videtur obscuritas, seu non sufficiens expli-
catio, circa mutuas relationes inter has tres infallibilitates in eadem FEcclesia Chri-
sti: infallibilitatem R. Pontificis, infallibilitatem collegii episcoporum et infallibi-
litatem Ecclesiae discentis sen credentis. Suntne inter se independentes?; quaenam
earum prior seu maior est?; casu oppositionis, quaenam praevalere debet?

Haec ultima quaestio similis illi est, qua nonnulli antiqui scholastici tempus
terere solebant, scil.: casu quo magisterium Ecclesiae aliquid definiret contrarium
5. Scripturae, cui potius credendum esset, magisterio an Scripturae?

Verum hae byptheses absurdae sunt, cum infallibilitas infallibilitati, seu veri-
tas veritati contrariae esse non possint; aliis verbis, cum istae hypotheses componi
non possint cum promissa a Christo Feclesiae suae usque ad consummationem
sacculi indefectibilitate. Nam Ecclesia, in qua caput eius visibile, R, Pontifex, sepa-
ratum esset in doctrina fidei, quae fundamentum et radix est eiusdem vitae super-
naturalis, a collegio episcoporum ab ipso Christo instituto, aut a corpore universi-
tatis fidelium; vel haec universitas fidelium separata, in illa doctrina fidei, a colle-
glo episcoporum aut eiusdem capite, iam non essent vera Christi Ecclesia, Corpus
eius mysticum, unum et vivam, sed discerptae reliquiae alicuius cadavetis. I. e,
actum esset de vera Christi Ecclesia. Hae ideae infra erunt magis evolvendae, sed
antea quamdam difficultatem historicam oportet solvere,

Responsum datur cuidam difficultari historicae,

Dicet forsan aliquis: nonne aliquoties, e. g., in Conciliis oecumenicis Constan-
tiensi et Basileensi, aperta oppositio doctrinalis data est inter R, Pontificem et epi-
scopatum ipsius Feclesiae catholicae?

Non est huius loci accuratam dissertationem texere circa historiam et valo-
rem horum Conciliorum; pauca notabimus ad rem nostram pertinentia. Ac, in pri-
mis probe distinguere oportet, id quod frequenter obliviscitur, inter Concilium,
sive particulare sive generale seu vecumenicum, et collegium episcoporum,

Concilium institutum quoddam est iuris ecclesiastici, et perutile et commen-
dandum, saltem in quibusdam circumstantiis, sed Fcclesiae non absolute necessa-
rium, Unde Concilium oecumenicum, ut legitimum sit et valorem canonice oecu-
menicum habeat, a R. Pontifice, qui illud suspendere vel dissolvere potest, convo-
cari et approbari vel saltem ab ipso seu Ecclesia universali recipi debet.

Collegium vero episcoporum institutum est iuris divini, in Ecclesia Christi in-
deficiens, sicut indeficiens est ipsa Ecclesia, cum episcopi successores sint aposto-
lorum, participes promissionis ab ipso Christo apostolis factae: « Et ecce ego vobis-
cum sum omnibus diebus, usque ad consummationem saeculi » (M¢ 28, 20).

VI e, non aliquo quasi habitu vel facultate infallibili permanenter gaudens, sed,
ut recte dicebat relator Gasser, in Cone. Vaticano I (Mansi, tom. 52, col. 1213); tunc
solummodo « quum munere supremi iundicis in controversiis fidei et universalis Eccle-
siae doctoris reipsa et acin fungitur ».

Hoc episcoporum collegium constituitur omnibus et singulis episcopis intra
unitatem Ecclesiae existentibus. Ex viginti autem Conciliis oecumenicis hucusque
celebratis, nullum eorum omnes, saltem moraliter, orbis catholici episcopos con-
gregavit; immo, uno alterove forsan exceptis, nec maiorem quidem partem, sed
minorem, vel etiam minimam.? Unde si valorem oecumenicum canonice adepta
sunt, id R. Pontificis approbationi vel universalis Ecclesiae acceptationi tribuen-
dum erit. In his, quae nec a Pontifice approbata nec ab Ecclesia recepta, nullus
valor oecumenicus vel definitorius agnosci poterit, nec ulla authentica repraesen-
tatio veri sensus seu doctrinac collegii episcoporum; nisi forte in ipso Concilio
universum, saltem moraliter, collegium episcoporum de facto praesens fuerit.

In eo quod attinet in concreto ad Concilia Constantiense et Basileense, ex
summatim dictis in praecedente nota 2 clare patet, nor agi in illis de oppositione
doctrinali inter collegium episcoporum et Apostolicam Sedem, sed, ad summum,
inter hanc Sedem Apostolicam et quamdam minorem vel minimam partem episco-
patus universalis Ecclesiae; quae quidem minor vel minima pars huius episcopa-
tus, bona voluntate ducta finem imponendi tristissimae conditioni Feclesiae, ob
magnum schisma occidentale, erravit quidem in mediis eligendis seu in mode pro-
cedendi: licet, si hoc inexcusabilis, non tamen, coram Deo et historia, ipsa waiuns
peccatuss habuisse videatur,

? Notum est, in octo prioribus Concilils cecumenicis, episcopos Ecclesiae occiden-
talis minimam vel nullam habuisse praesentiam, Sic v. g., in Conc. Nicaeno I, quinque
solummodo episcopi ex occidente praesentes fuerunt; quinque similiter in Conc. Cal-
cedonensi; nullus in Conc. Constantinopolitano I. In reliquis Conciliis oecumenicis, ex-
ceptis forsan Vaticano I vel etiam Lateranensibus TIT et IV, mator, vel etiam maxima,
pars episcoporum absens fuit.

Circa Concilia Constantiense et Basileense haec notanda. Primum a pseudo-Pontifice
convoratum, et in quo non a singulis episcopis, sed per nationes suffragia ferebantur,
et ius suffragandi habebant etiam clerici inferiores, et doctores, et plures saeculares
procuratores regum vel principum, etc., quorum numerus numerum episcoporum multum
superabat, iam ab Initio indolem potius habuit conventionis cuiusdam democraticae,
quam veri Ecclesiae Concilii.

Non est facile numerum episcoporum, qui in Concilio praesentes fuerunt, deter-
minare. Cum sessionibus assistentes globatim numerentur, discerni non potest, quot
eorum dignitate episcopali gaudeant. Sic, v. g., in sessione V, in qua doctrina de supre-
matia Concilii supra Papam proclamata fuit, 200 praesentes computantur. At, cum
aliunde constet, ut nuper dictum est, clericos, doctores, etc., suffragium etiam haben-
tes, numerum episcoporum multum superare, verisimile est hos numerum centesimum
non attigisse. Quidam chronista illius temporis loquitur de circiter ducentis episcopis
in sollemni Concilii inauguratione; sed forte non pauci discesserunt, Etiam admisso
hoc numero ducentesimo, quartam partem non attingeret episcoporum Ecclesize, cum
sedes episcopales, tunc temporis existentes, numerum octingentesimum superaret (cf. P.
B. Gans, Series Episcoporum Ecclesiae Catholicae, Ratisbonae 1873; C. Euser, Hierar-
chia Catholica Medii Aevi, Monasterii 1912, vol. I-II).

De C. Basileensi eadem fere dici possunt ac de C. Constantiensi; sed numerus epi-
scoporum multo inferior fuit. In sessione III, in qua dectetum de suprematia Concilii
renovatom fuit, decem episcopi praesentes fuerunt; et in sessione XXXIV, cum jam
schismatice procedens Papam Eugenium IV deponere pracsumpsit, septem tantum epi-
scopi.

De necessaria concordia et mutua coordinatione triplicis infallibilitatis in Eccle-
sig Christi.

In collegio successorum apostolorum R. Pontifex, successor Petri, caput est
ipsius collegii et petra Ecclesiae fundamentalis, perpetuum in ea unitatis fidei et
communionis principium; unde haec duo, collegium et ipsius caput, ex institutione
Christi, inseparabilia sunt, cum caput sine membris aut membra sine capite func-
tione et vita careant,

Inde etiam triplex illa infallibilitas: R. Pontificis, collegii episcoporum, et
Ecclesiae discentis, nunquam inter se oppositae esse poterunt; cum separatio inter
corpus Ecclesiae, eiusdem membra superiora, episcopos, et caput visibile, R. Ponti-
ficem, ipsam constitutionem divinam Ecclesiae et ipsius proinde existentiam de-
strueret,

E contrario, triplex laudata infallibilitas, Spiritu Sancto assistente aut ducente,
ad mutuam confirmationem et mutuam pleniorem efficaciam ordinari dicendae sunt.
Sic, cum populus fidelis vel episcopi per orbem dispersi de aliqua fidei veritate, vel
nen plene consentiunt vel maiorem exquirunt certitudinem, R, Pontifex, ut historia
docet, suprema sua auctoritate rem, pro opportunitate, solemniter definit, At idem
R. Pontifex, ut alias historia docet, et quidem in recentioribus temporibus, cum
iam infallibilitas Pontificia solemniter definita fuerat, fidem episcoporum et populi
christiani exquirere curavit, priusquam ad definitionem procederet.

Deque hac universali fide episcopotum et populi christiani, ita loquitur con-
stitutio apostolica Munificentissimus Deus: « Haec singularis catholicorum antisti-
tum et fidelium conspiratio.,. cum concordem Nobis praebeat ordinarii Ecclesiae
magisterii doctrinam concordemque christiani populi fidem... idcirco per seme:-
ipsam ac ratione omnino certa ab ommibus erroribus immuni manifestat... veri-
tatem esse a Deo revelatam in eoque contentam divino deposito quod Christus
tradidit sponsae suae fideliter custodiendum et infallibiliter declarandum »,

Haec, igitur, mutua et necessaria concordia inter doctrinam R. Pontificis, doc-
trinam universalis episcopatus per orbem dispersi, et fidem populi christiani, non
aliqua structura mere iuridica suffulta, sed indefectibili promissione assistentiae
Spiritus Sancti firmata, potius quam triplex infallibilitas, una infallibilitas dici
posset triplici modo manifestata: infallibilitas Ecclesiae Christi, quae « columna
est et firmamentum veritatis ».}

Inde consequens: semper ac constet de aliqua ex hac triplici manifestatione,
certi esse possumus quod et aliae duae concordes cum ipsa erunt, saltem tacite
seu implicite; simili modo hac omnes fideles credimus omnia quae docet et credit
sancta Ecclesia catholica, etsi aliqua ipsius dogmata actu ignoremus, ve] haec
explicite non profiteamur,

Quaedam doctrinae hucusque expositae applicatio:

Ideo minus placet formula qua, in cap, II n. 19, linn. 29-33, infallibilitas
episcopatus per orbem dispersi definitur. Ut haec infallibilitas detur, tria exigit
dicta formula: a) ut episcopi sint « collegialem nexum servantes » id est, si recte
interpretamur, ut sint in communione cum ceteris membris collegii et eiusdem

3 Ipsum Cone, Vaticanum I infallibilitatem R. Pontificis, per comparationem ad
hanc unam Ecclesiae infallibilitatem declarat: « definimus R. Pontificem... ea infallibi-
litate pollere, qua divinus Redemptor Ecclesiam suam... instructam esse voluit ».

capite; b) ut « testes fidei in revelata fide tradenda in unam sententiam conve-
niant »; ¢) ut doceant « una cum Romano Pontifice ».

Admissis duobus prioribus requisitis, quid his verbis « una cum Romano Pon-
tifice » significari intenditur?; doctrinam episcoporum doctrinae R. Pontificis con-
tratiam esse non debere? Certe, infallibilitas infallibilitati contradicere non potest.
Verum, quid si citca illam doctrinam nulla adhuc a R. Pontifice prolata fueric sen-
tentia? En casus de quo non raro in historia dogmatum,

Et de eodem quidem agebatur in textu nuper citato ex constitutione aposto-
lica Munificeniissimus Deus, in quo ipse R. Pontifex, priusquam ad suam defini-
tivam sententiam deveniat, imme ut principale fundamentum huius definitionis,
concordem magisterii ordinarii universalis episcoporum et populi christiani fidei
conspirationem, immunem per semetipsam ab omni errore declarat,

Hoc ipsum, et expressis verbis, docebat Pius TX in litteris Twuas libenter (Denz.-
Bannw., n. 1683): « Namque etiam si ageretur de illa subiectione, quae fidei di-
vinae actu est praestanda, limitanda tamen non esset ad ea, quae expressis oecume-
nicorum Conciliorum aut Romanorum Pontificum huiusque Sedis decretis definita
sunt, sed ad ea guogue extendenda, quae ordinatrio totius Fcclesiae per orbem
dispersae magisterio, tamquam divinitus revelata traduntur ». His verbis, distine-
tione facta inter magisterium Romanorum Pontificum et magisterium episcopatus
per orbem dispersi, eadem pro utrogque asseritur infallibilitas et idem assensus
fidei divinae eorum decretis seu doctrinis — dum definitotio, ut patet, modo
docent — praestandus ».

Supra vidimus textum §. Bellarmini in quo eadem doctrina, quae communis est
et theologorum et Ss. Patrum, compendiose sed petlucide affirmabatur.?

Et haec sufficiant in re in qua et auctoritates et citationes textuum sine fine
protrahi possent.

De mutuis relationibus inter potestatem Romani Pontificis et potestatem collegii
episcoporum in regimine Ecclesige a Christo instituto.

Theologus, qui naturam regiminis a Christo instituti in gubernatione Ecclesiae
investigare velit, id primum conari debet ut, abiecto guovis praeiudicie hausto
ex structuris constitutionalibus vel iuridicis quas in usu novimus in historia
civilium statuum vel regiminum, notiones exclusive quaerat in authenticis revela-
tionis fontibus, in Evangeliis sen Scriptura et in traditione.

Etenim in regimine Ecclesiae Christi, praeter elementa humana rationis na-
turalis, praeter constructiones iuridicas, praeter considerationes historicas vel psy-
chologicas individui vel collectivi hominis, praeter id genus cetera, dantur alia ele-
menta supernaturalia vel pneumatica, inter quae eminet promissa Sancti Spiritus
assistentia, semper influens, interdum efficacia indefectibili operans: Spiritus enim
est qui praecipue et ab intra Fcclesiam regit, nihil obstantibus illis hominum defi-
clentiis quae, ut humana servetur libertas, a Deo permittuntur, quin ideo labefac-

# Ipse Bellarminus rationem reddit, cur doctrina universalis episcopatus per orbem
dispersi infallibilis sit, utpote necessario coniuncta cum infallibilitate in credendo Eccle-
siae discentis: « Si ommnes episcopi errarent, tota Ecclesia erraret, quia tenentur populi
sequi pastores, dicente Domino (Le. 10, 16): qui vos audit me audit » (De Ecclesia
Militante, lib. 111, cap. 14).

tetur Ecclesiae perduratio atque essentialis constitutio usque ad consummationem
saeculorum.

Regimina statuum civilium, cum his elementis ppoeumaticis minime funcian-
tur, committere debent ordinem et sui ipsius tutelam rectae structurationi elemen-
torum humanorum, negue id ipsuimn, guantumvis prudentissime ac petfectissime
excogitatum sit, potuit umguam vel laetifera discrimina vitare vel perennitatem
suae vitae tueri,

Studium igitur investigantis theologi in id praecipue intendat necesse est,
quid potissimum a Christo in regimine Ecclesiae constitutum sit, omissis interea
quid ex ea constitutione derivari potuerit, vel quaenam cquaestiones difficiliores
inde enatae sint, persuasum tamen habendo esse aliquam rationem illius disposi-
tionis, esse quoque solutionem harum quaestionum, etiamsi eas theologus nondum
perspiciat: et non ideo sibi licere sententiam Christi vel minime a vero suo sensu
torquere, ut proprins accedat solutioni quaestionum, quae ipsi sola possibilis ap-
patet.

Sequentes ergo ea quae praemisimus, investigare iam liceat, sincere et rerum
obiectivitati conformiter, quid Christus constituerit in Ecclesiae regimine,! usque
ad mundi eonsummationem duraturc. Sed ob eam brevitatem maximam quam tem-
pus et locus postulant, tum textus ipsos tum ipsorum commentarium, ad essentia-
lia constringemus et sub aspectu theologico tantummodo.

Tesus Christus instituit in Petro et in efus successoribus primatum iurisdictio-
nis in universam Ecclesiam et in singula eius membra.

Evangelici textus, prout eos traditio intellexit et Concilium Vaticanum I
— hune primatum definiens — ratos habuit, sunt absoluti: « Tu es Petrus et super
hanc Petram aedificabo Ecclesiam meam, et portae inferi non praevalebunt ad-
versus eam; et tibi dabo claves regni caelorum. Et quodeumque ligaveris super
terram, erit ligatum et in caelis; et quodcumque solveris super terram erit solutum
et in caelis » (Mt 16, 18-19). « Ego rogavi pro te, ut non deficiat fides tua; et
tu aliquando conversus confirma fratres tuos » (Le. 22, 32). « Pasce agnos meos...
pasce oves meas » (lo. 21, 15-17).

Immorandum nobis non est in explicandis his textibus, nam eorum vis
et ipsa definitio wvaticana hanc doctrinam extra catholicorum disceptationem
posuerunt; transeamus potius ad id quod Concilium Vaticanum I, immature
et vi conclusum, non potuit sollemniter definire, quod tamen speramus fore
ut Concilivm Vaticanum 11 faciat. Id, quod, in suis elementis substantialibus, doc-
trinam saltem proximam fidei reputamus, vel etiam magisterio ordinario univer-
sali definitam, hoc modo exprimendum censemus: Iesus Christus instituit in col-
legio 2 apostolorum (quorum Caput Petrus est) et in eorum successoribus praeter

I Egimus in alia lecubratiuncula De charismate infallibilitatis in Ecclesia Christi,
i. e., in Romano Pontifice et in episcoporum collegio: nunc ergo agemus tantummodo
de potestate iurisdictionis vel gubernii in utroque.

2 Cum nobis quaestiones de nomine vel inutiles vel minotis momenti sint, quod-
cumque vocabulum quo successores apostolorum collective designari solent: collegium,
corpus, ordo, coetus, acceptari posset, modo conveniamus in rem signo repraesentatam.
Res autem his tribus notis definiri potest: 1) nota quadam specifica qua membra huius
collectivitatis discernuntur ab alils non pertinentibus ad ipsam: haec nota in casu est

missionem ptaedicandi Evangelium et omnes homines sanctificandi, missionem gu-
bernandi Fcclesiam a se conditam.

Id Christus egit forma sollemnissima: « Data est mihi omnis potestas in
caelo et in terra: euntes ergo docete omnes gentes; baptizantes eos in nomine
Patris, et Filii, et Spiritus Sancti; docentes eos servare omnia guacumque man-
davi vobis; et ecce ego vobiscum sum omnibus diebus, usque ad consummationem
saeculi » (M¢. 18, 18-20). Eamdemque substantialiter rem, narrat S, Marcus?

Quibus verbis Christi ad apostolos, expresse significantur potestates magiste-
tii et sanctificationis, quae implicite secum ferunt potestatem jubendi seu guber-
nandi; affirmatur praeterea transmissio istarum facultatum in collegii apostolici
successores, siquidem eadem missio quae illis committitur et praesentia ipsius Chri-
sti cum illis mansurae erunt usque ad consummationem saeculorum,

Sed potestas iurisdictionis in gubernando confertur eis alias practerea, et qui-
dem expresse, ipsis verbis guibus Petro commissa erat: « Amen dico vobis; quae-
cumque alligaveritis super terram, erunt ligata et in caelo; et quaecumdue solve-
ritis super terram, erunt soluta et in caelo » (Mz. 18, 18). Quam potestatem iuris-
dictionalem gubernandi in episcopis, successoribus apostolorum, eis divinitus com-
municatam, expresse Concilium Tridentinum asserit (Sess. XXIII, cap, 4): « Proin-
de sancta Synodus declarat, praeter ceteros ecclesiasticos gradus, episcopos, qui in
apostolorum locum successerunt, ad hunc hierarchicuin gradum praecipue pertinere,
et positos (sicut idem apostolus ait) @ Spiritu Sancto regere Ecclesiam Dei ». Idque
passim invenitur in magisterio ecclesiastico,

Est igitur in Ecclesia Dei, et iuxta institutionem ipsius Christi, duplex sub-
iectum potestatis furisdictionalis ad regendam seu gubernandam Ecclesiam: Roma-
nus Pontifex, Petri successor, et episcopi collective, « qui a collegio apostolorum
originem ducunt eiusque veri sunt haeredes », ut verbis utamur Pontificis feliciter
regnantis, Pauli VI {in allocutione ad Patres Conc, QOecumenici Vaticani II, die
29 septembris 1963).

Sed hic duplex aperiri videtur quaestio vel duplex explicatio postulari. Prima
quaestio: Quomodo solvitur possibilis conflictus inter haec duo subiecta unius
potestatis iurisdictionalis, collatae ab ipso Christo? Altera quaestio: Qua ratione
coordinari debet exercitium huius potestatis regiminis seu gubernii, ita ut alterum
sublectum ab altero non supprimatur?

Plura de his dici, explicari vel enucleari possent, sed quae simpliciora et tu-
tiora sunt persequamur,

Quod ad primam quaestionem attinet, praemissa illa distinctione quam iam
fecimus et explicuimus in lucubratiuncula De Charismate infallibilitatis in Eecle-
sia Christi, conciliorum particularium vel oecumenicorum (in guibus numguam ad-

successio apostolica et consecratio episcopalis; 2) munere vel missione communi {quam
descripsimus), a Christo tradita; 3) instrumentis communibus ipsius missionis, quales
sunt facultates a Christo commissae. Huiusmodi sunt notae quas, etsi minus perfecte,
habent hodie alia collegia societatum civilium, exempli causa; medicorum, architecto-
rum, advecatorum; i. e., specialis titulus, munus commune, instrumenta seu media
communia. Ideo ez diversis vocabulis collegitn selegimus, quia alia, vel nimis generica
sunt vel captui hominum minus intelligibilia.

* ¢ Euntes in mundum universum praedicate Evangelium omni creaturae. Qui cre-
diderit et baptizatus fuerit, salvus erit, etc. » {(Me. 16, 15 ss.).



CONGREGATIO GENERALIS XLI 111

fuit nisi pars vel minor vel etiam minima totius episcopatus), quae concilia ut talia
instituta sunt iuris ecclesiastici, et collegium episcoporum, seu episcopatum FEccle-
siae uvniversae, qui est institutionis divinae, praemissa — inquam — hac distinc-
tione Concilii ab episcopatu, negamus simpliciter hypothesim, id est, posse dari
umquam talem conflictum inter Pontificem et episcopatum. Id tunc rationibus
confirmavimus, idemque nunc repetere placet, verbis J. Kleutgen, potioris theologi
in redigendo schemate reformato De Eeclesia in Concilio Vaticano I; qui ita dicit
(Mansi, tom. 53, col. 322): « Animadvertendum est, si per corpus episcoporum
non intelligantur episcopi in Concilio congregati, sed omnes per orbem tetrarum
dispersi, accidere numquam posse, in iis quidem rebus in quibus ecclesia errare et
deficere nequit, ut corpus episcoporum, hoc est, omnes aut fere omnes episcopi, a
papa dissentiant. Hoc infertur pritno ex promissione divina, ecclesiam perpetuo
duraturam, Cotrpore enim a capite disiuncto periret. Infertur deinde ex assistentia
divina ut Petro, ita corpori apostolorum promissa, verbis “ Ecce ego vobiscum
sum, etc. ”, Quemadmodum enim promissio Petro facta falleret, si Romanus Pon-
tifex ex cathedra loquens erraret; sic promissio collegio apostolorum facta, si to-
tum corpus episcoporum in errorem laberetur ».

Solutio alterius quaestionis est magis obvia et naturalis, si ita loqui fas est,
licet fortasse longiorem expositionem exigat. Cum homines sint omnes, quoad
facultates et capacitatem laborandi, limitati, peculiariter quidem limitati quead
tempus et spatium, quoiies quaelibet hominum collectivitas aggredi debet rem
spatio et tempore nullatenus limitatam, perficiat eam necesse erit per personarufn
substitutionem et per laboris divisionem inter membra.

In ipso collegio apostolico, ipsa evangelizatio mundi dispertienda fuit, su-
sceptis 2 quogque apostolo aliqua vel aliguibus regionibus, et designatis, post ipso-
rum mottem, successoribus illorum in iisdem regionibus,

Ipse S. Paulus, qui in plures regiones Evangelium dilatavit, curavit vivens
ut, in aliquibus saliem regionibus, aliquis ex discipulis suis ecclesiis conditis prae-
esset. Quae necessitas laborem dispertiendi, crescente catholicitate Ecclesiae per
universum mmundum, pariter crevit,

Nullus Romanus Pontifex, licet universa iurisdictione in Ecclesia gaudeat,
poterit eam unus gubernare: neque id posset per simplices delegatos; illud guber-
nium seu regimen, voluntate Christi episcopis concreditum est. Quae est quaedam
limitatio potestatis Pontificis.

Nulla humana potestas, quantumvis suprema et plenaria dicatur, limitatione
caret. Neque collegium episcoporum neque ipse Summus Romanus Pontifex, prae-
terquam quod legi naturae et positivo-divinae subiiciuntur, possunt, e, g., definire
ullam veritatem quae non contenta sit, saltem virtualiter, in deposito revelationis;
etenim, ut dicitur in Conc. Vaticano I (Denz.-Bannw., n. 1836) assistentia Spiritus
Sancti promissa illis tantummodo est ut « traditam per apostolos revelationem seu
fidei depositum sancte custodirent et fideliter exponerent »; nec possent mutare
substantiam sacramentorum aut eotum pumerum minuere vel augere; nec possent
— ut in casu nostto — episcopatum a Christo institutum supptimere ut Eccle-
siam potius per delegatos pontificios gubernarent.

Poterunt quidem exercitium huius gubernii episcopalis quibusdam normis
constringere, iuxta varietates personarum, locorum, temporum, quae omnes sunt
circumstantiales; semper vero vitandum erit ne illud moderamen detrahere, impe-
dire vel supprimere velit efficaciam illius regiminis episcopalis, sed potius id tutius

et efficacius reddat; ita tandem ut haec maior tutela et efficacia ratio fiat illarum
normarum quae exercitium potestatis delimitare possent.

Iam vero, possuntne omnes normae quibus exercitium episcopalis jurisdictio-
nis hodie regulatur, peculiariter in Ecclesia occidentali, hac potissimum ratione
iustificari? Velit Spiritus Sanctus Summum Pontificem et Concilium iHuminare
in re tanti momenti pro vita torius Ecclesiae Christi,

Ut rem clarius concludam, exemplum afferam in materia gravissima, quo et
status, ut ita dicam, quaestionis et via ad eiusdem solutionem magis clarescant.

Denominatio magistratuum in omni societate quae plenaria vel perfecta aucto-
ritate gaudeat, munus est ipsius societatis, id est, illorum qui in ipsa vel fons
auctoritatis sunt vel organum quo auctoritas illa exercetur. Cum vero Ecclesia
societas sit non democratica sed hierarchica, in qua auctoritas, ex ipsa sua indole
supernaturali, non deorsum venit, ex populo, sed desursum, ab ipso conditore Iesn
Christo, designatio magistratuum seu ministrorum, i. e, episcoporum, competit
hierarchiae ab ipso Christo constiturae.

Notum est primaevis Ecclesine temporibus designationem episcoporum per
metropolitas et per episcopos comprovinciales fierl, admisso etiam quodam minore
vel maiore cleri et populi interventu,

Canone autem 4 Concilii I Nicaeni absolute statuitur ut episcopus ab omni-
bus episcopis comprovincialibus eligatur, a metropolita confirmetur, consecretur
saltem a tribus episcopis.

Procedente tempore, prout interventus cleri et populi, qui potius ad modum
informationis fiebat, evanuit, eius locum occupavit interventus — saepe per abu-
sum — imperatorum vel regum.

Saec. autem x111 designatio episcoporum transiisse iam plerumque apparet ad
Capitula cathedralitia. Tantummodo a saec. Xtv, asserit canonista Wernz (Ius
Canonicusn Romae 1943; tom, II De Personis; tit, 8, cap. I, n. 592): « Romani
Pontifices sibi coeperunt reservare provisionem canonicam episcoporum ».

Hane proclivitatem omnia in centrum reducendi, credendum est enatam esse
ex desiderio confirmandi Ecclesiae unitatem; nihilominus, post saeculum et dimi-
dium, ecce magna Europae pars Protestantismi occasione ab Ecclesia catholica
scinditur. Est ergo unitas Ecclesiae non in iuridicis structuris praecipue ponenda,
sed in qualitate subiectorum, in eorum spititus soliditate, si Ecclesiae Christi non
ob commoda qualiacumque sed sinceris animis adhaereant. Possuntne informatio-
nes quae Romam perveniunt, per aliam et aliam manum transmissae, circa quali-
tatem, soliditatem atque sinceram adhaesionem subiectorum, tutiores esse guam
eae quas episcopl comprovinciales habere facile possunt, cum proximiores ipsis
sint vel cum ipsis paene commorentur? En quaestionem matura consideratione di-
gnissimam,

Illud certe dissimulari non potest, coacervationem in centrum factam tot re-
servationum episcopatuum et aliorum beneficiorum, guorum plura committebantur
cardinalibus vel altis praelatis, qui nec in locis eorum beneficiorum (interdum ne
in eadem prorsus natione) commorabantur nec commissas oves curabant, nisi ut
beneficiorum tedditum perciperent, coacervationemn hanc, inquam, perpetuam
fuisse tentationem quorumdam ambitioni, vel ipsac Romanae Curiae; pessimum
exemplum toti Ecclesiae ob odium talium commendarum; cladem tandem spiritua-
lem dicecesibus harum commendaram victimis.

Summatim. Christus Dominus collegio apostolorum, cuius caput erat Petrus,

et horum successoribus plenam potestatem tribuit Eecclesiam suam regendi; et
etiam Petro eiusque successoribus, personaliter seu singillatim, eamdem plenam
potestatem tradidit, Haec, proinde, iuris divini sunt, ideoque immutabilia.

Modos autem seu formas concretas hanc potestatem exercendi, limitatione hu-
mana, quae quidem Christo nota erat, impositas, ordinationi ac prudentiae reliquit
ipsius hierarchiae ab illo institutae; ea tamen conditione, ut substantiale ab Ipso
institutum minime immutaretur, i. e., ut nec Pontificatus nec episcopatus delean-
tur, aut quivis eorum ita imminuatur ut dici iam pequeat, ipsum vere regere
Ecclesiam Christi, In hoc regimine, nec episcopatus potest Pontificatum praeterire,
nec Pontificatus episcopatum,

Dispositiones, igitur, illas quas hi sumere possunt ad laudati regiminis con-
cretum exercitium, juris ecclesiastici erunt, ideoque mutabiles; ipsarumque exitus
vel frustratio, influxus beneficus vel nocivus in vitam Ecclesiae et animarum, maior
vel minor earumdem adaequatio Christi menti, ut haec ratione et sensu christiano,
sub Spiritus Sancti assistentia agnosci potest, horum omnium laus vel culpa in
ipsos hierarchas decernentes recident, et quidem graviter.

Nunc vero, cum et nota limitatione humana et ipsa divina institutione per-
spectis, nullus Pontifex universalem Ecclesiam per se solum gubernare possit, ap-
paret mentem Christi, in concessione ei facta plenitudinis potestatis super totam
Ecclesiam, non fuisse, ut R. Pontifex, in omnibus et singulis eiusdem regiminis
negotiis, positive et immediate ageret — id quod ptactice regimen episcoporum
ad nihilum redigeret —, sed potius et quam maxime, prout ipsum Conc. Vatica-
num I dicit, ut « fidei et communionis unitatem » in praedicto regimine servaret.
En textus integer Concilii (Denz.-Bannw., n. 1821): « Quemadmodum igitur apo-
stolos, quos sibi de mundo elegerat, misiz, sicut ipse missus erat a Patre; ita in
Ecclesia sua pastores et doctores usque ad consummationem saeculi esse voluit. Ut
vero episcopatus ipse unus et indivisus esset, et per cohaerentes sibi invicem sa-
cetdotes credentium multitudo wuniversa in fidel et communionis unitate conser-
varetur, beatum Petrum ceteris apostolis praeponens in ipso instituit perpetuum
utriusque unitatis principium ac visibile fundamentum, super cuius fortitudinem
aeternum exstrueretur templum, et Ecclesiae caelo inferenda sublimitas in huius
fidei firmitate consurgeret ».

In praecedenti textu Conc, Vaticani I habemus expresse declaratos, et ratio-
nem et finem divinae institutionis Primatus iurisdictionis Romani Pontificis in
Ecclesia Christi; proinde et normam potissimam eiusdem exercitii,

Collegio episcoporum, cuius caput est successor Petri, plena jurisdictio com-
missa est ad regendam Ecclesiam Dei; etsi huius potestatis exercitium, ob huma-
nam limitationem, inter singulos dispertiri debeat, ita ut unaquaeque dioecesis suum
habeat proprium episcopum, et unusquisque episcopus suam diocecesim; sicut et
Petrus suas rexit determinatas ecclesias, primam Antiochenam ultimam Romanam,
et hodie Summus Pontifex hanc Romanam Ecclesiam ut suam immediate regit.

Sed Episcopus Romanus, ratione Primatus, habet praeterea iurisdictionem ple-
nam et suptemarn super totam Ecclesiam et singulos fideles, ad hoc ipsi a Christo
commissam, ut nullus ab ea se exemptum putet, et nulla ab eiusdem iudicio sit
appellatio ad superiorem iurisdictionem in terris, At proprium et specificum, huius
plenae, supremae et immediatae iurisdictionis super totam FEeclesiam et singulos
fideles, obiectum, ut dicit Concilium Vaticanum I, fidei et communionis unitatis
in ipsa Ecclesia conservatio est, Petrus est petra, seu rupes. Rupes non est quidem

tota compagies templi vivi Ecclesiae, et multo minus tota eiusdem vita, Sed
est id in quo tota illa compagies solidatur, incidit et necessario unitur,

Omnia, igitur, quae ad huius unitatis conservationem necessaria vel oppor-
tuna fuerint, plene sub hac iuvrisdictione Primatus cadunt. Quae nihil ad hanc
unitatem conferant, sed potius illam fallaciter pervertant, ut commendae*® de
quibus supra diximus, juvstificatione carebunt, Quae regiminis universalis Eccle-
siae efficaciam minuant, contra mentem Christi erunt.

18

Exc.mus P, D. CAROLUS E. SABOIA BANDEIRA DE MELLO
Episcopus Palmensis

Venerabiles Fratres,

Mihi videtur in n. 9 esse contradictionem inter Concilium nostrum
et alia Concilia, quia in aliis Conciliis semper anathematizabantur ii qui
doctrinam catholicam non accipiebant; in nostro, non. Non potest ha-
beri contradictio. Ergo peto ut aliqua explicatio detur quare in hoc
Concilio aliter agimus.

In pag. 27, n. 16: Censeo hunc numerum debere esse de Romano
Pontifice priusquam locutio fiat de collegio episcopali. Alioquin vide-
retur quasi Romanus Pontifex nonnisi in collegio episcopali ut efus
caput supremam auctoritatem obtinere, quod est falsum.

Commissio videtur habere metum profitendi aperte fidem omnem
Ecclesiae catholicae in Romanum Pontificem, quia quasi occulte hoc
in uno numero tradit. Sed nos scimus, inde a Vaticano I, maximum
scandalum quod adversarii fidei catholicae contra nos sumunt esse
primatus et infallibilitas Summi Pontificis. Si hoc in nostro Concilio
quasi coopertum tantum denuo affirmatur, mundus universus putabit nos
velle rem aliquantulum mitigare vel non habere animum ad confitendam
veritatem illam religionis christianae in deposito fidei contentam.

Praeterea in hoc ipso n. 16, aperte loquendo de praerogativis Summi

# Ut unum, inter millia, exemplum demus illarum commendatarum dioecesium epi-
scopis non residentibus, en sequens omnino historicum: quaedam principalis archidioe-
cesis, per plus quam integrum saeculum ita commendata fuit episcopis non residentibus,
quorum ultimus (per 18 annos) in extranea natione degens. Relaxatio morum et eccle-
siasticae disciplinae, in dicta infelici archidioecesi, eo devenit, ut in ipsa seges latronum
daretur ex clericis coadunata. Et, quod indicium forte non minoris gravitatis videri
posset, cum primus sanctus (iam canonizatus) archiepiscopus residens, sacerdotem querm-
dam, Romae degentem et ibi nominatum parochum alicuius principalis paroeciae, simul
cum dispensatione a residentia, cogere voluit, vel ad renuntiationem vel ad residentiam,
per quingue annos luctam cum romana Curia sustinere debuit, ut id obtinerer,

Pontificis, debemus, censeo, adiicere id quod exspectatur iam inde im-
mediate a proclamato dogmate de infallibilitate Romani Pontificis et
hodie summe necessarium est explicare, scilicet Romanus Pontifex, etsi
suptemum principatum obtinet in universa Ecclesia, in pastores et fide-
les, cum potestate immediata et ordinaria in omnibus dioecesibus ac
partibus earum ita ut decisiones eius ex sese sint infallibiles, non ex con-
sensu Ecclesiae, hoe tamen ita intelligendum est quod et ipse, membrum
Ecclesiae, scilicet eius caput, non arbitrarie pro lubitu suo quidquam
decernere vel definire potest; sed agit ex sensu Ecclesiae — non ex con-
sensu — ex sensu, ex organismo FEcclesiae, in communione connaturali
quam caput habet cum cotpore, in aedificatione Corporis Christi, sub
speciali providentia quam ei praestat Spiritus Sanctus a Patre missus.

Haec est fides catholica et christiana in deposito fidei conservata,
etsi decursu tantum temporum enucleata, quam historice quoque eruimus
ex epistola Clementis I Papae, ex gestis Victoris I multorumque alio-
rum Pontificum, et ex habitudine sanctorum Patrum tam in Oriente
quam in Occidente.

In pag. 24 et 25, post lin. 39: qua successores apostolorum, epi-
scopi potestates apostolorum et praerogativas eorum receperunt, practer
infallibilitatem qua singuli non sunt praediti. Ex successione apostolorum
enim in ordinem episcopalem evehuntur, non ex commissione vel tradi-
tione potestatis ab alio, ut esset Romanus Pontifex, sicut iam dictum
est in Vaticano 1. Nam episcopi ex ipsa Dominica institutione « ponun-
tur a Spiritu Sancto regere Ecclesiam Dei » (non ab aliqua humana insti-
tutione) propter apostolorum successionem, quamvis a Summo Ponti-
fice eligantur et dioeceses ab eo designatas recipiant.

Ad bonam Ecclesiae administrationem humanice factum est ut po-
testates episcoporum decursu temporum limitarentur; iam non possunt
ubique terrarum ius suum exercere sed ad diceceses coarctantur; nec
possunt leges universales condere et alia eiusmodi. Legibus ergo Eccle-
siae et praescriptis Romani Pontificis omnino subiacent.

Haec est fides in universa christianitate inde a principio, quam cunc-
tus populus christianus profitetur inde a principio.

Postea, in pag. 25 et s., lin. 4, post « super omnes fideles disper-
gant » censeo adiiciendum esse: episcopi enim, ut patet ex historia,
potestates suas decursu saeculorum paulatim diviserunt inter presbyte-
ros et eis eas tradiderunt; sicut apostoli partem sui apostolatus diaconis
tradiderunt, ita etiam decursu temporum factum est ut etiam episcopi
suas potestates diviserint; initio potestatem dederunt offerendi sacri-
ficium, sicut docet historia; postea baptizandi; post, in Ecclesia orien-
tali etiam chrismandi; multo post, absolvendi peccatores; extrema unctio

iam in epistola S. Tacobi presbyteris commissa est, quamquam nescimus
num hi proprio nomine ptesbyterorum, ut hodie nuncupantur, recen-
sentur; demum dederunt eis potestatem administrandi verbum Christi
et regendi partem in dioecesi, i. e. paroecias, et denique benedicendi
nuptias.

Ergo presbyteratus non est, ut episcopatus, ex sese, ex successione,
sed directe ab episcopo traditur. Ex historia patet hoc.

Quapropter presbyteri, non solum ob iurisdictionem, sed etiam
ob ipsam ordinationem ab episcopo pendent. Episcopi possent plus vel
minus tradere — ex hodierna praxi, certe non; sed possent — ex pleni-
tudine potestatis suae; et in principio sicut fuit, sicut hodie adhuc acci-
dit, possunt ad administrandum sanctum chrisma et presbyteros dele-
gare, etsi hoc non est inclusum in ipsa ordinatione. Illi theologi qui
sentiunt episcopos non posse facere hoc, solummodo nisi ex delegatione
Romani Pontificis, non vident inde nihil explicari. Nam quaeritur: unde
Romanus Pontifex habet hanc potestatem, nisi ex plenitudine sacerdotali,
de qua decursu temporum episcopi suas potestates subdiviserunt?

Censeo doctrinam hanc de episcopatu et de presbyteratu clarius expo-
nendam esse. Nam proh dolor! sunt hodie multi sacerdotes qui, practice
saltem, aliter sentiunt et se aequales episcopis considerant, salva iurisdic-
tione. Dicunt, e. g., potestatem chrismandi se non posse recipere nisi
eam jam in ordinatione recepissent; se non posse ordines conferre ex sola
prohibitione Ecclesiae.

In pag. 27: ex hoc numero apparere videtur solummodo collegium
episcoporum in successionem apostolicam intravisse, et non singulos
€piscopos.

De collegio quidem episcopali optime multa dicta sunt, sed in hoc
capite adhaereo verbis card. Ruflini.

Et de aliis, in eis quae conferentia episcoporum Brasiliae statuit,
me etiam immediate et Conciliis oecumenicis adhaerere dico. Dixil

Textus scripto traditus:

Quaedam fusius explananda sunt.

In cap. II, n. 13, pag. 24, adiungendum post lin. 39:

1. Qua successoribus apostolorum, omnes horum potestates et praerogativae
ad episcopos transierunt, praeter infallibilitatem, qua singuli praediti non sunt.
Ex successione apostolorum enim in ordinem episcopalem evehuntur, non ex com-
missione vel traditione potestatis ab alio, ut esset Romanus Pontifex, Nam episcopi
ex ipsa Dominica institutione « ponuntur a Spiritu Sancto regere Ecclesiam Dei »,
non ex aliqua humana ecclesiastica institutione, etsi, vel melius, propter apostolo-
rum successionem; quamvis a Summo Pontifice eligantur et diceceses ab eo desi-
gnatas recipiant.



CONGREGATIO GENERALIS XLI 117

2. Ad bonam vero administrationem Ecclesiae humanice factum est, ut pote-
states episcoporum decursu temporum restringerentur: iam non possunt ubique
terrarum ius suum exercere; nec leges universales condere; et alia eiusmodi. Legi-
bus ergo Fcclesiae et praescriptis Romani Pontificis omnine subiacent.

Ratio propositi mei est: Haec est fides in universa christianitate inde a prin-
cipio, quam cunctus populus christianus profitetur.

N. 15, pagg. 25-26: adiungendum in pag. 26 lin. 4, post « ... super omnes fide-
les dispergant »: Episcopi enim, ut patet ex historia, potestates suas Ordinis (imi-
tantes exemplum apostolorum) decursu saeculorum pawlatim diviserunt et presby-
teris tradiderunt; in initio potestatem offerendi s. sacrificium; postea baptizandi; in
Feclesia orientali, chrismandi; multo post absolvendi peccatores; Extrema Unctio
jam in epistola S. Tacobi ap. presbyteris commissa est, quamquam nescitur, num
hi proptio nomine presbyterorum, vt hodie nuncupantur, recenseantut; tum pote-
statem administrandi verbum Christi; demum regendi partem dioecesis, quae paroe-
cia nominatur, atque benedicendi nuptias. Liquet ergo, potestates, quibus pre-
sbyteri ex ordinatione imbuuntur, ex sola dimanatione ex episcopo transire ad eos,
quos ordinant, non ex institutione quadam superiore (sicut in episcopis est suc-
cessio apostolica), seu ex alio simili fonte. Sunt divisiones datae ex pleno sacerdotio
in episcopo.

Quapropter presbyteri, non solum ob iurisdictionem, sed etiam ob ipsam or-
dinationem ab episcopo pendent. Episcopi possent plus vel minus dare. Iuxta
canones et hodiernam praxim hoc non debent facere; scimus. Possent autem ex po-
testate suae plenitudinis sacerdotalis. Ita, ut exemplum afferam, possunt eos ad
administrandum S. Chrisma delegare, id quod in ordinatione latina non habetur.
Ergo possunt dare plus quam in ordinatione presbyteri invenitur. Theologi, qui
sentiunt, episcopos hoc facere posse solummodo ex delegatione S. P., non vident,
inde nihil explicari. Nam semper quaeritur: unde R. P. habeat hanc potestatem,
nisi ex plenitudine sacerdotali in Ordine episcopali, quam subdividere potest?

Censeo doctrinam claram hanc in schemate explanari oportere. Nam pro dolor!
sunt multi hodie sacerdotes, qui practice saltem aliter sentiunt et se aequales
episcopo considerant, salva jurisdictione. Dicunt e. g. potestatem chrismandi non
passent recipere, nisi eam iam in ordinatione presbyteri contentam recepissent;
dicunt se non posse ordinare ex sola prohibitione Ecclesiae, Horribile cogitatu!

N. 14, pag. 22: ex hoc numero apparere videtur solummeodo collegium epi-
scopale in successionem apostolorum intravisse, et non singuli episcopi. Haec ap-
parentia delenda est. Optime quidem de collegio episcoperum in hoc numero trac-
tatur. Tamen ad praecavendas malas interpretationes, bonum erit intercalare, ubi
melius: « ... sine praeiudicio eorum, quae iam dicta sunt de episcopatu in se et
de episcopis singulariter consideratis... ».

In reliqguo evitandae sunt repetitiones, quae occurrunt, nec necessariae,

Si de Romano Pontifice numerus specialis dedicatur, sicut spero, superfluum
erit repetere doctrinam de hac re, quomodo habetur in pag. 30.

Cap. II, pag. 27, n. 16, Hic numerus debet esse de Romano Pontifice prius-
quam locutio fit de collegio episcopali. Alioquin videretur quasi R. P. nonnisi
in collegio episcopali ut eius caput supremam auctoritatem obtinere, quod est
falsum. Nec fuvat, repetendo verba Vaticani I, miscere, quasi cum metu profi-
tendi, praerogativas, quas Vat, I Papae tribuendas definivit. Non est oecumeni-
cum. Inde a Vaticano I maximum scandalum, quod adversarii fidei catholicae

contra nos sumunt, est Primatus et Infallibilitas Summi Pontificis. Si hoc in no-
stro Concilio quasi coopertum tantum denuo affirmatur, mundus universus putabit
nos velle rem aliquantulum mitigare, vel non habere animum ad confitendam veri-
tatem illam religionis christianae, in deposito fidei contentae,

Ergo: n, 16. (De Romano Pontifice) et repetuntur verba, quae definitive de
hoc Vaticanum I prolatum est. (Sic etiam consequemur, ne necessarium sit, ut
iterum atque iterum, sicut factum est in schematibus, dicendum sit: sub ductu
R. P., vel subiecti R. P., vel alia huiusmodi). In hoc numero, aperte loquendo
de praerogativis S. P., debemus adiicere id, quod exspectatur iam inde a procla-
mato dogmate de infallibilitate, et hodie summe necessarium est explicare, scil.:
Romanus Pontifex, etsi supremum principatum obtinet in universa Ecclesia in pa-
stores et fideles, cum potestate immediata et ordinaria in omnibus dioecesibus ac
partibus earum, ita ut decisiones eius ex sese sint infallibiles, non ex consensu
Ecclesiae, — hoc tamen ita intelligendum est, quod, et ipse membrum FEcclesiae,
scil. elus caput, non arbitrarie pro libitu suo quidquam decernere vel definire potest,
sed agit et agere debet in sensu Ecclesize, in communione connaturali, quam caput
habet cum corpore, «in aedificatione Corporis Christi », sub speciali providentia,
quam ei praestat Spiritus a Patre missus. Haec est fides catholica et christiana in
deposito fidei conservata, etsi decursu tantum temporum enucleata; quam historice
quoque eruimus ex epistola Clementis I Papae, ex gestis Victoris I multorumque
aliorum, et ex habitudine Ss. Patrum in oriente et occidente (vel aliter et melius).

Animadversiones additae:
De sacramentalitate episcopatus deque eius relatione ad alios Ordines.

1. Omne et totale sacerdotium est in episcopatu. Sic intellegitur verbum
« plenitudo sacerdotalis » ab universo populo christiano. Id est: omne id quod
ad sacerdotium quoquo modo pertinet, quod eius substantiam efficit, quod in
sacerdotio transmisso Christi exsistit, quod in eiusdem sacerdotii participatione
transmittitur, hoc omne et totum in episcopo invenitur. Utpote quia est successor
in muneribus apostolorum, quibus Dominus sacerdotium suum infudit. Nemo
autem dicet apostolos non recepisse cunctum sacerdotium omnino et totaliter.
Ergo, si apostoli munera sua successoribus transmiserunt, episcopi habent, ut illi,
totum et cunctum sacerdotium Christi, independenter a presbyteratu.

Certe guibus potestatibus antea pollebant ex ordinatione presbyteri, diaconi,
necnon ordinum minorum, has non iterum recipiunt, quia eas iam habent. Hae
vero includuntur in consecratione episcopali et una cum aliis potestatibus, guibus
consecratione imbuuntur, plenitudinem sacerdotalem conficiunt. Qui hoc negant,
falsae S. Thoimae interpretationi innituntur, vel etiam exclamationi cuidam S, Hie-
ronymi, quae autem in vero suo sensu ultimis temporibus explicata est.

Esset nempe ridiculum affirmare S, Paulum non recepisse totale sacerdotium,
quando Antiochiae in apostolum consecratus est! Vel cum eo S. Barnabam! Idem
ridiculum affirmare S. Timotheum vel S. Titum quando impositione manuum
S. Pauli tacti sunt, non fuisse constitutos in sacerdotes, quia antea presbyteratum
non recepissent! Quod est falsum asserere pro initio christianismi de rebus fidei,
hoc falsum quoque est sustinere hodie. Unde sequitur: dogmatice certum est
cousecratione aliguem sacerdotem fieri, sine pracvia ordinatione in presbyterum.

2, Munera, seu ministeria, quae Christus Dominus apostolis dedit et apostoli
successoribus suis transmiserunt, esse munera sacerdotalia, ex ratiocinio theologico

compertum est; quod ratiocinium 8. Paulus in epistola ad Hebraeos insinuat re-
spectu ad Christum et postea a theologis christianis hierarchiae ecclesiasticae at-
tributum est, Revera sunt munera sacerdotalia, sicut ex ipsa natura rerum con-
sequitur. Attamen et apostoli et per tria saecula Ecclesia eos, quibus ministeria
conferebantur, sacerdotes nominare renuit, ne confusio oriretur cum sacerdotio
iudaico vel ethnico. Sunt autem sua ipsorum essentia vera sacerdotalia munera
« in aedificationem Corporis Christi » interne seu externe otdinata. Omnia ea
proinde, quae ad hunc finem institutione speciali diriguntur, sive natura rei sive
ex institutione posteriore Ecclesiae (vd, infra), munus sacerdotale includunt et
{sequitur ex n, 1) in episcopatu continentur; ut sunt: presbyteratus, diaconatus,
subdiaconatus, necnon ordines minores, utpote quae interne vel externe ad eum
finem ordinantur. Proindeque in sacramento Ordinis inclusa sunt (etsi Concilium
Tridentinum hoc definire non potuit ob oppositionem thomistarum, sicut docet
historia). Omnino vero retinendum est; haec omnia in episcopatu contineri, ab
ostiariatu usque ad potestatem ordinandi et consecrandi.

Unde sequitur: sacerdotium non consistere in presbyleratu.

3. Ex plenitudine suarum potestatum episcopi decursu saeculorum, immo
millennii paulatim munera sua, exemplum sequentes apostolotum, quia diaconos in-
stituere, ad alios transmiserunt, praesertim presbyteros, quos in adiutorium secundi
ordinis sibi eligebant, His gquidem, scilicet presbyteris, sacerdotium in wvero et
strictu sensu infundebant, utpote quos ordinabant cum potestate directa in Corpus
Christi verum (Eucharistia) et in Corpus eius mysticum (regimen et iurisdictio
in fideles). Consequens est: presbyteri sunt veri, sensu stricto, sacerdotes,

Attamen hoc non sunt ex eo quod ritus ordinationis per se confertur, sed
ex eo quod episcopus per ritum ordinationis eis sacerdotium tradit; ex opere ope-
rato quidem, sed effluendo ab episcopo; e plenitudine eius pars quaedam muneris
sacerdotalis in ordinatum intrat. Quaenam pars transfunditur, vel quaenam partes
sacerdotii transmittuntur, ex institutione Ecclesiae desumitur. Revera in presby-
teratir potentia datur ad omnia munera ecclesiastica, melius sacerdotalia, quippe
quod ordinati in vero sacerdotio constituuntur, Ergo: praeter ea sacerdotii mini-
steria, quae in ritu expressis verbis conferuntur, alia etiarm: sacerdotalia munera
in presbyteratu in potentia inveniuntur, quae simplicibus sacerdotibus episcopus
mero iurisdictionali actu dare potest. Quod revera accidit, quando aliquem il-
lTorum ad chrismandum delegat. Non posset, nisi in potentia hoc in presbyteratu
inclusum esset. Magis clarescit adhuc, si consideramus ritum ordinationis in Ec-
clesia orientali, Nulla in ritu mentio fit de transmissa potestate chrismandi;
attamen omnes sacerdotes ritus orientalis chrismare valide possunt. Sed nec in ritu
latino specialis mentio fit, in forma sacramentali, munerum transmissorum. Forma
simpliciter id dicit, quod per materiam confertur, nempe sacerdotium,

Dogmatice ergo, non considerata ordinatione Ecclesiae, certo certius inde a
principio christianismi, episcopus posset alia sacerdotalia munera presbyteris dele-
gare, cum in potentia ad omnia ordinantur. Nihil ergo obstat, quominus accipiatur
ordinationes in presbyterum, aliguando commissas simplici sacerdoti a Romano
Pontifice, fuisse validas. Posset fortasse immo concedi, et consecrationes episco-
pales, aliquando delegatas simplici sacerdoti, validas fuisse. Nam in his casibus
Romanus Pontifex nihil aliud fecisset, nisi ex potestate plena sua munus aliquod,
quod in presbyteratu in potentia inest, transmittere, Qui hoc negant, non bene
intelligere videntur, quid sit sacerdotium in presbytero, seu unde ortum habeat.

De his vero disceptare vanum est; nam, si posset, attamen non debet ita procedi.

Consectaneum autem omnino firmiter sustinendum est; scil. discrimen inter
presbyteratum et episcopatum: episcopatus in ipsa successione apostolorum trans-
mittitur, presbyteratus a persona episcopi effluit! Inde: Non potest consecrator
totum sacerdotium apostolorum electo in episcopum non conferre.

Posset ordinator aliquam sacerdotii potestatem ordinando non influere,
— quod revera per multa saecula factum est —; non autem ei polentiam in om-
nia munera sacerdotalia, conficiendo ritum, demere; alioquin non esset sacerdos;
nec postea (sicut docet historia) munera sacerdotalia presbyteris committi po-
tuissent, quin quidquid aliud factum sit in conficiendo ritu.

Definiri forsitan libet in nostro Concilio atque valde hoc opto: episcopatus
est sacramenium; episcopatus a sola successione apostolorum venit; episcopatus
in se, absque aliis gradibus, totum et plenum sacerdotium continet, omnesque
efus gradus in se complectitur.

Presbyteratus ab homine (episcopo) venit, Presbyteratus est verum sacerdo-
tium, etsi non plenum eo sensu, quod non omnia sacerdotalia munera et potestates
complectitur, nisi in potentia,

Episcopatus et presbyteratus una cum diaconatu aliisque gradibus sacerdota-
libus unicum sactamentum efficiunt, nempe Ordinis, a Christo Tesu immediate iz-
stitutum in episcopatu (seu apostolatu Duodecim, cui succedit),

Circa diaconatum stabilem.

1. Omni cum humilitate, attamen firmissime contestor: diaconatus stabilis non
debet reinstitui universaliter, nec in tota Ecclesia, nec a quadam conferentia na-
tionali,

Non respicio ad rationes praesentatas in aula Concilii, sive contra sive in fa-
vorem reinstitutionis, quamquam a Patribvs magni ponderis exaratas et prolatas;
pro me rationes negativas amplector. Sed hoc est minimi momenti, Rationes omnes
autem in aere pendent, quia nemo ex nobis experientiam fecit, proindeque solum-
modo imaginare potest, quomodo res in futuro se habeant.

Dico tamen diaconatum stabilem non esse reintroducendum universaliter, sim-
pliciter quia non est mentalitas hodierno die pro statu hoc. Non est mentalitas in
mundo pro diaconatu, non est sensus, in lingua lusitana dicimus « meio ambiente »,
i. e. condiciones animae una cum citcumstantils ambientibus homines, Hoc deest
totaliter fere in hodierna societate, quae iam non in religione nititur, sed in mate-
rialitate. Quod valet et pro acatholicis et pro catholicis. Nemo intelliget, quomodo
quis officium hoc suscipiat; eum qui diaconatu otnatus est non reveretur, eum
tamquam laicum considerabit quisquis, invidia moti plutes eum sinistre aspicient.

Sed, quod gravius, ubj inveniemus « viros boni testimonii septem, plenos
Spiritu Sancto et sapientia, quos constituamus super opus » sicut exegit S. Petrus
ante electionem primorum diaconorum? Non sunt, nec inter catholicos. Non
sunt ex simplici ratione, quod mens hodierna ad has res non attendat.

Quid vero, si instituatur diaconatus stabilis universaliter, vel in aliqua re-
gione? Viri, qui eo spititu imbuti non sunt, ad diaconatum current et quidam
episcopus, qui eos huiusmodi in sua diocecesi vel in suo seminario habere nolit, eos
tamen accipere cogetur; ex simplici causa, quod dicetur episcopum contra corpus
episcoporum agere, proinde eum non posse se opponere, quominus quis diaconus
evadat. Ergo, schismata et dissensiones venient in Ecclesia,

2. Ast detur licentia unicuique episcopo, ut rem in sua dicecesi consideret, et
si ibi inveniat qui digni sint diaconatu, hos colligat, instruat, ordinet, cum ma-
gna cautela et sollertia, et paulatim diaconatum, ubi bonum sit, inducat, Attendere
debet ad id, quod princeps apostolorum dixit, hocque cum omni impartialitate et
severitate.

Circa collegium episcoporum.

1. Semper exstitit, semper existit, semper in mente fidelium vixit et vivit,
in re viget et floret.

Attamen non eo sensu, quasi episcopi nonnisi in collegio, ex collegio, per
collegium suis muneribus fungi possint. Non est e. g. ut collegium cardinalitium, ubi
unusquisque non valet Romanum Pontificem eligere, sed tantum collegium qua
tale. Collegium episcoporum hoc sensu accipere est qui novissimum in Ecclesia
Dei, etsi sapientissimi ex Pairibus huius Concilii sententiam hanc sustentent;
etsi theologi ponderis Torquemada et aliorum hoc sentiant. Hoc sensu fideles
unjversi nunquam censuerunt, nec in Biblia invenitur, nec a Patribus, seu tradi-
tione, doctum est. Qui ex Sacra Scriptura collegium stricte tale apostolorum — et
exinde, in successione, episcoporum, probare satagunt, plus probant quam in
Sactis Litteris continetur, ergo nihil probant. Nam passus Scripturae, qui in hoc
sensu interpretari possint, in alio guogue sensu sumi possunt, Ergo, Et « peio-
rem sequitur semper conclusio partem ».

Sed est et contra Sacram Scripturam, Ex actibus apostolorum, praecipue
S. Pauli, clarissime apparet, neminem eorum de collegio stricte tali unquam
cogitavisse. Totum primum caput epistolae ad Galatas refutat omnimode opi-
nionem hanc nefastam. S. Paulus fere loquitur, quasi expresse se adversari sub-
iectioni « ton Dodeka ». « Alium autem apostolorum vidi neminem, nisi Iacobum
frattem Domini », Ubi in collegio fuit? quando ex collegio apostolorum suam
missionemn recepit? Expresse dicit se a solo Domino in apostolum electum esse,
quamquam consecrationem Antiochiae a « presbyteris » trecepisset.

Esset vere ridiculum cogitare, quendam apostolum licentiam aliquando peti-
visse ad praedicandum, vel scribendum verbum Dei, seu regendi fratres, fun-
dandi ecclesias etc,, a collegio quodam!

2. Collegium, sive apostolorum, sive episcoporum, est ligamen aliquod mo-
rale inter eos, in fide et caritate et bona administratione Ecclesige Dei consistens,
gratia Spiritus Sancti sustentatum « ut omnes unum sint », quo quis, i# suo ipsius
munere et auctoritate autonomus perseverans, tamen in bonum Ecclesiae #nani-
miter procedit cum aliis; quamvis alii, nec singulariter ullus, nec corporaliter
cuncti, maiorem auctoritatem super fratres recipit. Uni, soli, unico Romano Ponti-
fici subiiciuntur et singuli et corpus. Videtur hoc clarissime in S. Scriptura una-
quaque vice qua Petrus, etsi ex sinu quasi apostolorum loquitur, tamen primus
et solus verbum facit. Alia postea.

Exemplum fortissimum habemus in S. Augustino, cum aliquando clamaret:
« Potestis recurrere ad undecim millia conciliorum; dum ego episcopus sum, ita erit
in mea ecclesia ». Attamen semper Conciliis Africanis adsistebat, eis fidem dabat,
eis obsequebatur. Insuper maximam fidem in Romanum Pontificem ostendebat,
quem super se et super Concilia agnoscebat, cui subiiciebat decisiones a Concilio
aliquo prolatas, summa cum treverentia.

Quare redibimus ad Concilium Constantiense? Quare, quare? Ibi, sicut de

paupertate ‘Ecclesiae veredictum latum est, ita ut iam non habeamus necessitatem
audiendi wlterius in hoc Concilio de paupertate episcoporum, ita etiam ibi clare
proclamatum solum Romanum Pontificem totam Ecclesiam regere. Videtur autem
aliquos ex Patribus huius Concilii adhuc ante fores Constantiensis stare, Progre-
diamur! Lites antiquorum post nos relinquamus! Collegium episcoporum non est
aliquid iuridicum tale, sed est unum unitum, quo singuli mutuo adiuvantur, iuvantes
quoque principem apostolorum in Petri successore, quando necesse est et quando
ab eo vocantur; non autem quotidie, ut ita dicam, se in regimine Ecclesiae im-
miscentes, Sollicitudinerm omnium Ecclesiarum in strictiore sensu interpretari, est
peccatum contra philosophiae dictamen: « latius hos quam praemissae conclusio
non vult »,

Nec quicquam iuvat profiteri collegium non existere sine R. P., sed sub
elus regimine, tamquam capitis, semper esse. Hoc valet logice tantum loquendo,
non psychologice. Episcopi homines sunt; si collegio episcoporum maior aucto-
ritas tribuatur, psychologice certum est collegium aliquando contra R. P. se eleva-
turum, Inspictamus historiam, Gallicanismi v. g., Iosephinismi etc.

Quare potestatem episcoporum diminuere, ponendo eos in dicione collegii
et quasi iuxta Pontificem Romanum? Si iuxta R. P, ponamur et non complete
sub eo, cunctam nostrum ipsorum auctoritatem amittemus; subditi nostri iam
non erunt nostri, sed collegii, et exinde ansam sapient rebellandi contra nos,
appellandi ad collegium, negandi nobis oboedientiam. Vis nostra cuncta in Petra
Fcclesiae subsistit, non in nobismetipsis, nec in collegio nostro! Exemplum vi-
deatis aliorum coetuum christianorum, precor. Ii, qui collegium iuridicum statuere
conantur, dicunt quidem se velle episcopatum valorizare, nec vident se eo ipso
episcopatum deprimere. Repeto: nostra vis et valor noster est in omnimoda sub-
iectione sub vicario Christi, Petri successore,

Illi qui satagunt explicare, quomodo haec suprema auctoritas successoris Pe-
tri cum alia doctrina catholica conformatur, quae docet: « suprema auctoritas in
Ecclesia est apud Concilium Oecumenicum », se ipsos consolentur. Est mysterium,
quod nemo hominum aliquando explicare poterit. Suprema auctoritas est in vica-
rio Christi et in Concilio Oecumenico. Non quia Concilium a R. P. auctoritatem
suam sumat. Nam auctoritatem suam a se ipso habet, melius a Christo. Nec Papa,
quia est caput Concilii. Swam enim auctoritatem habet ex successione Petri. Uter-
que est in summitate Ecclesiae. Quomodo non se excludant, solus Deus nobis
explicare potest, Sed quod ita est, scimus et credimus, et in hoc beati sumus. Et
Summus Pontifex et Concilium Oecumenicum supremam potestatem in Ecclesia
possident, Theologi, qui hoc mysterium explicare conentur, vel ex hoc mysterio
difficultatem inveniant, ita ut ex hac causa collegium aliquod turidicum in Ecclesia
statuere debere affirment, demonstrant se non esse sincetos. Sinceri sunt i, qui
asserunt hoc esse mysterium in mysterio Ecclesiae, et exinde dicunt nihil aliud fa-
ciendum, nisi fideliter credere — sicur fecit S. Petrus, cum audiret sermonem
Christi de Fucharistia. Et in hoc beatissimi sunt, nosque omnes, Est mysterium
sicut alterum: episcopus pollet omnimoda immediata et ordinaria potestate in sua
dioecesi, #on curm Romano Pontifice, sed per se ipsum, quamvis sub Romano Pon-
tifice; et aliud: Romanus Pontifex habet potestatem ordinariam, immediatam in
omnes dioeceses. Si esset res humana, contradictionem includeret. Nam urnus-
quisque episcopus est episcopus suae dicionis, sicut Summus Pontifex est episco-
pus Romae, Et tamen hic immediate in dioeceses regit, quin suae potestati limites



CONGREGATIO GENERALIS XLI 123

poni possint, Quomodo? Nemo explicat. Sed res ita se habet. Scimus hanc esse
doctrinam infallibilem Ecclesiae, scimus res ita esse ex constitutione divina Fe-
clesiae. Ergo, est, et verum est, et hoc defendimus, et in hoc beati.

Exponatur doctrina catholica.

Episcopatus catholicus in universo orbe collegium efficit una cum Pontifice
Romano, i. e. unionem quandam mysticam, Spiritu Sancto specialiter alitam, quo
quisquis in munio suo et auctoritate propria perseverans, quae a Christo Domino
receperunt, tamen cum Petri successore et sub eo pro tota Ecclesia sollicitudinem
suscipit, invicem se adiuvat, concorditer agit, specialibus occasionibus se coadunat,
ptaesertim cum Summus Pontifex eos ad Concilium Oecumenicum vocat.

Romanus Pontifex, etsi est caput huius collegii, attamen super id est atque
nunquam ab eo dependet.

Episcopi singuli, etsi sunt membra huius collegii et a Romano Pontifice pen-
dent, attamen totam suam ordinariam potestatem in singulis dicecesibus retinent.

Moderator: Ultimus pro hodierna sessione loquatur nunc exc.mus
Philippus Pocci, ep. tit. Ierichuntinus, nomine quidem em.mi card. Cle-
mentis Micara, ep. suburbicarii Veliterni.

Post ipsum, exc.mus secretarius generalis quasdam communicationes
faciet Patribus conciliaribus, et statim addo quod proxima congregatio
generalis habebit locum feria II, die 7 octobris, hora nona.

19
Em.mus P. D. CLEMENS carp. MICARA

Episcopus suburbicarius Veliternus, vicarius Summi Pontificis in Urbe

Generalia circa schemata examinanda in secunda sessione Concilii Qecu-
menict,

Circa decretorum schemata examinanda in proxima Concilii oecu-
menici sessione, haec in genere animadverti posse videtur,

Non solum non impetuntur, immo silentio praetereuntur, nonnulli
et quidem gravissimi errores, qui inter catholicos et clericos quoque
serpunt et quandoque per libros diffunduntur etiam ecclesiastica licen-
tia impressos. Errores dicimus qui proferuntur cum aeterna inferni
poena negatur aut mitigatur; cum doctrina tridentina de peccato ori-
ginali enervatur; cum illud negligitur quod encyclica Mystici Corporis
monuit, scil. « qui ad aspectabilem non pertinent catholicae Ecclesiae
compagem... de sempiterpa cuiusque propria salute securi esse non pos-
sunt »; cum denique errores non attenduntur et pervagare libere sinun-
tur quos refellit Encyclica Humani Generis.

Nunc vero, cum schemata, errores huiusmodi reprobantia, Concilium
seposuerit et ab eisdem erroribus profligandis abstinere videatur, Eccle-
siam exinde multi censere possent antiquiorem rigiditatem fregisse et
de quaestionibus talibus libertatem sentiendi indulgere.

Profecto, error non probatur cum de eodem siletur, sed silentium
in casu nostro et in re tam gravi consectaria gravia gignere potest.
Exemplo sit modus quo se gesserunt Honorius Papa in monothelitarum
errorem et Concilium Lateranense V erga Protestantes: Concilium hoc
multi historici putant minuere potuisse vim et diffusionem protestan-
tlum errorum si eos tempestive denuntiasset.

Pastoralis cura et sollicitudo, nedum excludat, requirit fidei integri-
tatem in tuto collocari: nihil enim efficacius ad Deum animas ducit quam
annunciatio integrae veritatis, divinitus pro nostra salute traditae.

Secretarius generalis:

Quidam Patres petierunt, dubio anxii, utrum monitum quod heri
datum est, de non distribuendis foliis vel textibus Patribus sine permis-
sione consilii praesidentiae, valeret tantum in hac aula. Hoc est eviden-
tissimum, nam in hac aula tantum distribuuntur quae sunt officii, et
ideo egent permissione consilii praesidentiae et exsecutione secretarii
generalis.

Post haec, communico Patribus proxima hebdomada distributum
iti inter ipsos novum elenchum Patrum conciliarium, qui ad hoc munus
electi sunt usque ad diem 30 mensis septembris proxime elapsi. Amplius
fieri non poterat. Ttem, non post multum tempus distribuetur libellus
novus, exaratus ad hos dies, Commissionum conciliarium.

Et nunc, aliqua communicatio quae repetetur diversis linguis.

Cum in sessione publica inaugurali huius periodi Concilii oecume-
nici non pauci Patres nomina sua non dederint secretariae generali, ne-
cesse est novas sedes Patribus assignare ut praecedentiac ordo rite set-
vetur.

Quod ut expeditissime fiat (velitis attendere ad haec): Patres qui
in institutis vel diversoriis habitationem obtinuerunt a secretariatu ad-
ministrativo recipient in suo domicilio inde a die crastina — sabbato —
schedulas personales indicantes novas sedes. Ceteri poterunt certiores
fieri de nova sede feria II proximae hebdomadae vel in aula hac conci-
liari vel in sic dicto « Ufficio d’informazioni » (Via della Conciliazio-
ne, 54), inspiciendo regestum in quo sedes indicatur. ,

Sedes autem immutabuntur tantummodo in congregatione generali
feriae III proximae hebdomadae. Hoc modo putamus omnia bene fieri
posse. Communicatio repetitur diversis linguis.

Versio bispanica
(P. D. Casimirus Morcillo, subsecretarius)

Aviso importante. Por no haber dado su nombre algunos Padres en la
sesién inaugural de este nuevo periodo del Concilio, se hace necesario asignar
ahora nuevos escafios 2 todos los Padres. Para hacerlo con toda rapidez, los
Padres que del Secretariado Administrativo han obtenido hospedaje en casas
religiosas o en hospederias recibirdn, a partir de mafiana, un aviso con indi-
cacién del nuevo puesto que han de ocupar. Los demds podrén ser informados
el lunes préximo del nuevo puesto que les corresponde. Esta informacién
les serd suministrada en el aula conciliar o en la oficina informativa del Con-
cilio (Via della Conciliazione, 54) viendo el registro de puestos que all{ se
guarda.

Los cambios de puesto no se hardn hasta el martes de la préxima semana.

Gracias!

Versio gallica
(P. D. Ioannes Villot, subsecretarius)

Un certain nombre de Péres n’ayant pas rempli leur fiche nominative
la session publique inaugurale du 29 septembre, il faut procéder 4 une nou-
velle répartition des places, afin de respecter 'ordre de préséance.

Pour que cette répartition se fasse le plus vite possible, les Péres qui sont
logés, par les soins du Secrétariat administratif du Concile, dans des Instituts
ou des pensions recevront d’ici demain 4 leur domicile les fiches indiquant
leur nouvelle place. Tous les autres Péres pourront prendre connaissance
de leur place lundi prochain, soit dans 1’Aula, soit 4 'Office d’Information,
54 via della Conciliazione, ou ils pourront consulter le registre mis & leur
disposition.

Mais c’est seulement & 1a Congrégation générale de mardi 8 octobre que
les nouvelles places devront étre occupées.

Versio anglica
(P. D. Ioannes Krol, subsecretarius)

May T have your attention, please! Some of the Council Fathers did
not submit their names at the inaugural session last Sunday and as a result
their names were not included in the arrangements of the seating plans. To
accomodate all according to rank and precedence, there will be a complete
re-assignment of seat numbers. To expedite matters a notice of the new
numbers will be sent to those who live in institutions and pensions designated
by and at the convenience of the administrative secretariate to-morrow.
Others who do not live in these or have not been assigned to such institutions
and pensions can learn of their new seat numbers beforehand at the Council
Office of Information located on the ground floor of the Via della Concilia-

zione, 54 (at the end of the piazza), or in any case they will learn of their new
numbers here at the Basilica Monday morning. The new seating plan will
go into effect Tuesday morning next, Thank you!

Versio germanica
(P. D. Villelmus Kempf, subsecretarius)

Da in der offentlichen Erdfinungssitzung dieser zweiten Sitzungsperiode
eine Reihe von Konzilsviitern sich nicht gemeldet haben, ist es notwendig,
eine neue, der Prizedenz entsprechende Sitzordnung aufzustellen, Damit das
baldméglichst geschieht, erhalten diejenigen Viter, die ihre Unterkunft von
Seiten des administrativen Sekretariats erhalten haben, von morgen an die
schriftliche Anweisung ihres neuen Sitzplatzes in ihrer Unterkunft.

Die tibrigen Konzlsviter konnen sich iiber thren neuen Sitzplatz orien-
tieren am niichsten Montag hier in der Aula oder auch in dem Informations-
bitro des Konzils, Via della Conciliazione Nr. 54.

Es wird hier und dort ein Verzeichnis der neuen Sitzordnung zur Ein-
sichtnahme aufliegen. Diese neue Sitzordnung tritt am nichsten Dienstag
in kraft.

Versio arabica

(P. D. Philippus Nabaa, subsecretarius)

